
Мәслихат депут аттарының 
біліктілік деңгейін жоспарлы түрде 
арттыру қажеттігін атап өтті.

Енді басты тақырыбымызға 
ойысайық. Аталған жиында мінберге 
шыққан Мәжіліс депутаты Ринат 

Заитовтың көтерген мәселесі елдің есінде. Ол:
– Мәдени майданда қазақ үшін, оның 

руханияты үшін, ұлтымыздың ұлы болмысынан 
айырылып қалмау үшін, бүгініміз тозып, 
ертеңіміз азып кетпеуі үшін негізгі мәселе 
ұлттық дәстүр мен өнер. Тәуелсіздік алғалы 

бері еш ескерілмей, 
тасада қалған ұлттың төл 
өнерін төрге шығаратын 
уақыт келді. Қорқыт 

атамыздың қолынан 
түспеген қобыз, Сүйінбай 
сөзімен абыройымызды 
асқақтататын айтыс, күй 
атасы Құрманғазы мен 
Тәттімбет, Маңғыстаудан 

Сыр бойына дейін 
жыр төккен сүлейлер мен 
қайқылар, әлемді әнімен 
мойындатқан Әмірелердің 

мұрасы бүгінгі күні лайықты 
тұғырына көтеріле алмай келеді. 

Қазақ ұлтының перзенті ретінде бұл 
жағдайды жеткізбеу – маған сын. 
Өйткені дана халқымыз өткенін 

ескермегеннің келешегі болмайды 
деген. Салт-дәстүр мен ұлттық өнерді 
насихаттау келешек ұрпақтың санасын сергек, 
ойын салмақты, идеологиясын таза сақтайды, 
– деді.

СЫРДАРИЯ ДАМУЫНДА СЕРПІН БАРСЫРДАРИЯ ДАМУЫНДА СЕРПІН БАР

ДӘСТҮРЛІ ҰЛТТЫҚ ТЕАТРДӘСТҮРЛІ ҰЛТТЫҚ ТЕАТР

Білім күнімен есте қалатын қыркүйек 
айы биыл қызылордалықтар үшін жағымды 
жаңалықпен қорытындыланды. Себебі бірнеше 
нысан халық игілігіне табысталып,  кәсіпкерлік 
орындардың саны артты. Мәселен, Бесарықта 
мың шаршы метрді құрайтын шағын өндіріс 
орталығы салынып, 13 кәсіп иесі  өз ісін 
бастауға мүмкіндік алды. «Абай-Дәулет» 
ЖШС бастамасымен ауылдық округте фри 
зауыты, «Ауыл аманаты» жобасы арқылы 
наубайхана, кондитерлік және жартылай дайын 
өнім цехтары, жұмыс қолғабы, шұлық, пластик 
ыдыстар, сабын, ағаш бұйымдары өндірістері 
жұмысын бастады.

2-бетте

Сыр еліне қарасты Сырдария 
ауданы кейінгі жылдары облыстың 
экономикалық дамуына қарқынды 
үлес қосып келеді. Өңір тұрғындары 
тек ауыл шаруашылығымен 
шектелмей, жаңа бизнес 
бастамаларды қолға алған. Өндіріс 
орындары, инфрақұрылымдық 
жобалар жүзеге асып, елді мекеннің 
жол сапасы мен газ мәселесі де 
оң шешімін тапты. Ал аудандағы 
байыпты бастамалар мен оң 
өзгерістерге сәрсенбінің сәтті күнінде 
Сырдарияда өткен баспасөз турында 
куә болдық.

Газет 2013 жылдың Газет 2013 жылдың 
қыркүйек айынан қыркүйек айынан 
бастап шығадыбастап шығады

 қажет пе? қажет пе?Астана қаласында мәслихат 
депутаттарының ІІ республикалық 
форумы өтті. Саяси шараға Мемлекет 
басшысы Қасым-Жомарт Тоқаев 
және еліміздің түкпір-түкпірінен 2 500 
депутат қатысты.

Жиында Парламент Мәжілісінің және 
 «AMANAT» партиясының төрағасы Ерлан 
Қошанов заң шығарушы органның қызметіне 
кеңінен тоқталды. Сондай-ақ облыстардан келген 
мәслихат депутаттары сөз сөйлеп, өз ойларын 
ортаға салды.

Ауқымды форумның пленарлық отырысын 
ел Президенті Қасым-Жомарт Тоқаев 
қорытындылап, барлық деңгейдегі мәслихат 
депутаттарының жұмысын күшейте түсу, 
жергілікті басқару жүйесін жетілдіру, халықпен 
тікелей байланысқа баса мән беру жайын ба-
са айтты. Со ны мен қатар Мемлекет  бас шы сы  

PINDUODUO, TEMU:PINDUODUO, TEMU:
ТАУАР САПАСЫ СЫН КӨТЕРЕ МЕ?ТАУАР САПАСЫ СЫН КӨТЕРЕ МЕ?

Бүгінде «онлайн» жүзеге асатын қызметтің барлығы дерлік  
өзекті һәм халыққа ыңғайлы. Базардағы киімнен, дүкендегі 
азық-түлікке дейін жеткізу қызметі арқылы жүзеге 
асып, уақытты үнемдеуге арналған түрлі онлайн 
сауда халық үшін қызмет етеді. Қазақстандықтар 
қазір қажетті затын алу үшін «Kaspi.kz» 
дүкеніне жүгінеді. Тапсырыс берген өнім 
бар болғаны 2-3 күн аралығында сіздің 
қолыңызда болады, сондай-ақ тауар 
оффлайн дүкендерге қарағанда арзан 
бағада қолжетімді. Сол секілді әлемдік 
деңгейде түрлі тауарларды сату және жеткізу 
қызметімен айналысатын платформалар бар. 
Түрлі сайттар және  «Pinduoduo», «Temu» секілді 
ірі электронды сауда ошағын білмейтін адам бірен-саран. 

ЖАҺАНДЫҚ ҚАУІП: ЖАҺАНДЫҚ ҚАУІП: 

ЖАСЖАСТАР ТАР 
АРАСЫНДАҒЫ АРАСЫНДАҒЫ 
ЖҰҚПАЛЫ АУРУЛАРЖҰҚПАЛЫ АУРУЛАР

ЖЕЛГЕ ҰШҚАН 
ҚАРАЖАТ НЕМЕСЕ 
ҚАЗАҚ СПОРТЫНЫҢ 
ХӘЛІ 4

Мәселенің әлқиссасын  
сандар тақтасынан 
бастасақ. 2021 жылы 10 - 
24 жас аралығындағы 1,5 
миллионнан астам адам 
қайтыс болды. ДДСҰ есебі 
бойынша бұл күніне шамамен 
4500 жас. Ал өлімнің себебі 
−  жол-көлік оқиғалары, 
жарақат, суға бату, зорлық-
зомбылық. Қорқыныштысы, 
10 мен 14 жас аралығындағы 
балалардың көз жұму 
салдарында жұқпалы 
аурулардың да үлесі көп.

Бұл ретте жастардың денсаулығы 
мәселесіне көңіл аударсақ дейміз. 
Себебі жас талғамайтын жұқпалы 
дерт жастардың арасында да 
көбейді. Ауруға шалдығу физикалық 
денсаулықпен қатар, адамның 
болашағына һәм  өмір салтына 
тікелей әсер етеді. Бұл мәселені шешу 
үшін мемлекет, денсаулық сақтау 
мекемелері мен жастар өзара тығыз 
байланыста болуы қажет.  

Мамандар жұқпалы аурулардың 
бірнеше жолмен таралатынын айтады. 
Олар қоғамды елең еткізетін, адам 
денсаулығына үлкен қауіп төндіретін 
дерттердің бірі. Әр дерттің өзіндік 
ерекшелігі, таралу жолдары мен 
зардаптары бар. 

Алдымен ауа арқылы 
таралатындар тобына тоқталсақ. 
Халық арасында «танымал» және 
аса мән берілмейтін дерттің бірі 
− тұмау мен ЖРВИ. Олар ауамен 
таралатын вирустық ауру, әсіресе 
суық маусымдарда жиі кездеседі. 
Тұмаудың зияны кейде қарапайым 
суық тиюмен шектелмейді. Әсіресе 
аурудың алдын алып яки дер кезінде 
емдемесе, асқыну процесі белең 
алатыны баршаға мәлім. Мысалы, 
пневмония немесе бронхит. 2019 
жылдың өзінде ДДСҰ бас директоры 
«Тұмау пандемиясының қаупі үнемі 
болады» деп мәлімдеген.  

5-бетте

БАСЫ 1-БЕТТЕ

– Биыл тамыз айынан бастап «Ауыл амана-
ты» арқылы 4 жоба қорғалды. Бүгінде олардың 
қаржы мәселесі шешіліп, кәсіпкерлер жұмысын 
бастап кетті. Оның біріншісі – наубайхана. Жеке 
кәсіпкер «Балауса» 2,5 пайызбен, демалысымен, 
кепілмен 7 миллион теңге алды. Одан кейін 
«Гүлнар» жеке кәсіп иесі 6 миллион теңгемен 
қаржыландырылды. Ол кондитерлік өнімдер 
шығарумен айналысады. Мұнан өзге фото-ви-
део студиясын жасауға да мемлекеттен қаржы 
алған кәсіпкерлер бар. Мұндай баст амаларға 6 
миллион теңге көлемінде беріледі. «Ауыл ама-
натына» қатысқан ауыл тұрғыны бөдене еті мен 
жұмыртқасын сатуды қолға алып жа тыр. Мем-
лекет осы кәсіпке аз пайызбен 9,2 миллион теңге 
қаржы бөлді. 

Ал өңірлік инвестициялық орталық арқылы 
3 жоба қолдау тапты. Оның алғашқысы – ою-
өрнек басып шығару кәсібі. Бұл жобаға15 млн 
теңге қа ралған. Ал  жұмыс қолғабын өндіру 
цехын іске қосқан кәсіпкер 6 млн теңге алып, 
жұмысын бас тады. Одан бөлек, пластикалық 
бөтелкені өңдеу өнеркәсібін бастаған ауыл 
тұрғыны 12 млн теңге қар жылай қолдауға 
ие болды, – деді Бесарық ауылы әкімдігінің 
әдіскері Бибізада Бекенова. 

Халқы 2367 адамды құрайтын ауылдық ок-
ругтегі бизнес бастамалар, әлеуметтік жоба-
лар мен кәсіпкерлік – ауданның экономикасын 
нығайту мен халықтың болашағын қамтамасыз 
етудегі маңызды тетік екені айқын. Мәселен, 
ау мағы 70м2 құрайтын кәсіпкерлер орнында 
5 жоба жұмыс істеуде. Бесарық ауылындағы 
мектептің дене шынықтыру пәні мұғалімі Самат 
Ақпанбетов жары Гүлзирамен бірге жұмысқа 
ар налған қолғап шығаруда. Бұл кәсіпті бастауға 
Самат Ақпанбетовтың жеке қызығушылығы се-
беп бол ған.  

–  Қазір бір ғана табысқа қарап отыратын 
уақыт емес. Ешкімге қол жаймай балалары-
мызды аяққа тұр ғызғымыз келеді. Сол үшін 
отбасылық кәсібіміз бол ғанын қалаймыз. 
Бұған дейін де кәсіппен айналысып көргенмін. 
Бұл сала бізге таңсық емес. Дегенмен осы 
жолы хоббиімді бизнеске айналды рып көргім 
келеді. Бизнеске қажет қаржыны Қызылорда 
өңірлік инвестициялық орталығынан ал дық. 
Мемлекеттік бағдарлама аясында аз пайызбен 6 
млн теңге несиеге осы ісімізді бастап отырмыз. 
Қазір нарықта жұмысқа қолдануға арналған қол-
ғап жұбымен 120-150 теңгеден сатылып жатыр. 
Біз 80-85 теңгеден береміз. Істің басталғаны 
енді болса да, сұраныс жоғары, – дейді Самат 
Ақпанбетов.

Сырдариялықтар мұнымен тоқтап қалмай, 
плас тикалық бөтелке өндіру жобасын іске қосты. 
Ерлі-зайыпты Жанат мен Мұхит Молдабаевтар 
қазір 0,5 және 1 - 1,5 литрлік құты шығарумен 
айналысады. Тұрғындардың сұранысы бойынша 
ал дағы уақытта 5 литр болатын пластик ыдысты 
да қолға алу жоспарлануда.

«Нан бар жерде ән бар» демекші, ауылдағы 

кәсіпкер Гүлмира Смағұлованың наубайхана-
сы бүгінде Сырдария ауданындағы табысты 
жобалардың біріне айналған.  «Сыр өнімдері» 
кондитерлік цехында жуырда ғана іске қосылған 
наубайхана күніне 100-ден астам нан өндіреді.

– Алматы қаласынан 2 пеш пен қажетті құ-
ралдарды алып, жұмысты бастадық. Мұның 
барлығы «Ауыл аманаты» жобасы арқылы алған 
7 миллион теңге несиенің жемісі. Ауылдағы 
дү кендердің басым бөлігін біздің өнімдермен 
қамтамасыз етіп отырмыз. Нау-байханада 2 
адам жұмыспен қамтылған. Жалпы, нан пісіру 
бұрыннан хоббиім еді. Солай ойым кәсіпке 
жалғасып, табыс жо лына әкелді. Цех шағын 
болғанымен басқа да тапсырыс қабылдаймыз. 
Мысалы, той-томалақ пен ас беруге қажет 
өнімдерді пісіріп беру ді сұрайтындар бар. Ол 
өнімдер нарықтан төмен бағада ұсынылады. 
Самса 120 теңгеден берілсе, жұқа күлшелерді 
келі арқылы есептейміз. Жұмыс орнымыз 
барлық санитарлық талаптарға сай және жұмыс 
істеуге ыңғайлы, – деді наубайхана басшысы 
Гүлмира Смағұлова. 

Сапар барысында отбасылық кәсіпке бет 
бұр  ған Жарқын Сапарғалиұлымен тілдестік. Ол 
ою-өрнек басып шығару туралы идея алғаш ке-
ліншегінің айтуымен қолға алынғанын жеткізді.  

– 2 жыл бұрын жұбайымның идеясын қолға 
алдық. Әуелде шағын құрылғымен бастап, он-
лайн тапсырыс арқылы жұмыс істедік. Ал биыл 
кә сіпкерлерді қолдайтын «Ауыл аманаты» жоба-
сы арқылы 15 миллион теңге көлемінде қолдауға 
ие болдық. Міне, тұтынушыларымызға арналған 
өнімдерді сапалы құрылғылармен жасауда-
мыз. Сонымен қатар бір маманды жұмыспен 
қам тамасыз етіп отырмыз. Елдің барлық 
өңірінен сұраныс бар. Өз аудиториямызды 
қалыптастырып, тұрақты тұтынушыларымызды 
тауып үлгердік. Осы орайда ауылдан шыққан 
кәсіпкерлерді қол дау мақсатында ғимарат 
салған «Абай-Дәулет» ЖШС-ға алғысымды 
білдіремін, – деді «Айқын» ою-өрнек басып 
шығару кәсібінің иесі Жарқын Сапар ғалиұлы.

Бесарықтағы кәсіпкерлік нысандардың ты-
ныс тіршілігінен хабардар болып, әрі қарай 
Тереңөзек кентіне табан тіредік. 

Кенттің әлеуметтік және экономикалық 
әлеуетін арттыру мақсатында бірқатар ірі 
жоба жүзеге асырылуда. Атап айтқанда, «Жа-
стар» аллеясының құ рылысы, көпқабатты 
тұрғын үйлердің аула аумақтарын жаңарту, 
«Тағзым» алаңын абаттандыру және орталық 
көшелерге жаяу жүргіншілер жо лын салу 
жұмыстары жүргізілуде. Жобалар аудандық 
және республикалық бюджеттен бө лінген 
ірі көлемдегі қаражаттармен қамтамасыз 
етілген. Мердігер мекемелер әр жоба бойын-
ша жоспарланған мерзімде жұмысты толық 
аяқтауға тырысып, кенттің сәулеттік және 
әлеуметтік кел бетін жаңартуда. Мәселен, 
көпқабатты тұрғын үйлердің аула аумақтарын 
қайта жаңғырту жұмысы бойынша мердігер 

мекеме «СП Бірлік Инжинмринг» ЖШС 
көпқабатты тұрғын үйлердің ауласына жол 
жиегіне бардюр қою және балалар ойын алаң-
дарының қоршауларын жасап ішіне тас төсеу, 
демалыс алаңдарының брючаткаларын төсеу 
және жаппаларын орнату жұмыстарын жүзеге 
асырған. Биыл республикалық бюджет қаражаты 
есебінен 60 миллион теңге бөлініп, толығымен 
игерілді. Қал ған 107,1 миллион теңге қаржы 
шешілсе жыл соңына дейін игеріледі.

– Облыс әкімінің қолдауымен Тереңөзек 
кентінде абаттандыру жұмыстары ғана 
емес, соны мен қатар жаяу жүргіншілер 
жолдары салынып, көпқабатты 
тұрғын үйлер де күрделі жөндеуден 
өтіп, «Тағзым» алаңы да қайта 
жаңғыртылып жатыр. Бұл 
жобалар тұрғындарға 
жайлы демалыс орнын 
жасау мақсатында 
қолға алынған. 
Оған қоса, 
ба  лаларға 

а р н а л ғ а н 
ойын алаңы да 
салынатын бола-
ды. Айта кету керек, 
Тереңөзек кентінде 9 
көшеге жаяу жүргіншілер 
жолын салуға қаражат 
бөлінді. Қазіргі уақытта 6 кө-
шенің жұмыстары толық бастал-
ды. Алдымен әлеуметтік нысандар 
орналасқан көшелер қам тылды. Бұл 
жұмыстар келесі жылы да жалғасын та-
бады. Ал көпқабатты тұр ғын үйлердің аула 
ау мақтарын қай та жаң ғырту жо басы бой ынша 
да бірнеше жо ба іске асып жа тыр. А.Иманов 
кө шесіндегі 6 көпқабатты тұрғын үй күрделі 
жөн деуден өтуде, –  деді кент әкімі Ержан 
Бақтияров. 

Сапар А.Тоқмағамбетов ауылы мен 
қорытындыланды. Қазір бұл өңірде 356 тұрғын 
үй болса, оның 104-і газ қосуға дайын.

– Ауылдық округке «көгілдір отын» кіргізу 
жұ мыстары өткен жылы басталды. Қазір  ау-
ылда 356 тұрғын үй болса, әзірге соның 104-ін 
газға қосуға дайындап қойдық. Алдағы уақытта 
100 пайыз қамтимыз деп жоспарлап отырмыз. 
Жалпы, ауылдың қазіргі жағдайы өте жақсы. 
2013 жы лы ауызсу қосылса, келер жылы электр 
желісін жаңғыртуды жоспарлап отырмыз. Ал 
ауылдағы 16 кө шенің 13-іне тас жол төселіп, 
қалған 3 көшенің жоба сметалық құжаттары 

дайын далу үстінде. 
Мұн дай жұмыстар 
ал дағы уақытта да 
жал ғасын та-
ба ды, – деді 
А . Т о қ -

мағам-
б е т о в 
ауы  лы  ның 
әкі мі Ғаб долла 
Алдан азаров.

Қоры та айт қан-
да, жү зеге асып жат қан 
әр жо ба Сыр дария ау да-
нының ин фра құрылымдық 
әлеу  етін кө те ріп, кәсіпкерлік 
ны  сан  дары ның ар туына әсер етіп 
келеді.

Әлия ТӘЖІБАЙ
Қызылорда-Сырдария-Қызылорда

СЫРДАРИЯ ДАМУЫНДА СЕРПІН БАР

Рас. Санада сансыз сауал толып 
тұр. Ізденген, іздеген, қара қылды 
қақ жарғандай ақ пен қараны анық 
көрсеткендер де болды. Бірақ әлі 
де «әттеген-айы» басым. Себебі 
бүгінгі оқушының мінез-құлқы, мән-
жағдайды қабылдауы да тым өзгеше. 
Олар өздерін «Z» ұрпақпыз дейді. 
Енді осы «зедтердің» тәртібі талайды 
толғандырып отыр ғой…

Әке мен ананың әр сөзі, әрекеті 
баланың бойына сіңіп, оны тұлға ретінде 
қалыптастырады. Шынымен баланың 
алғашқы ұстазы, жақын досы әрі 
ақылшысы – ата-ана. Ал санаға сіңетін 
тәрбие бала өмірінің іргетасы болмақ. 
Себебі «бала ұяда не көрсе, ұшқанда 
соны іледі». Сондықтан ата-ана өзінің 
әр ісіне жауапкершілікпен қарамаса, 
бала тәрбиесі ақсайды. Олардың қарым-
қатынасындағы селқостық оның мінезі 
мен әлемге көзқарасын бұзуы мүмкін.

Мәселен, былтыр «Сенімен 
Болашақ» қоры өткізген форумда 
«Қазакстанда бала тарибесімен 

негізінен аналар айналысады» деген 
пікір айтылған еді. Олар арнайы 
жүргізген әлеуметтік сауалнамаға 33 
пен 55 жас аралығындағы 33 мыңға 
жуық ата-ана қатысқан. Бала тәрбиесі  
туралы акпарат берудегі әкелердің 
үлесі 37,3% болса, ал аналар 62,7%-ды 
құраған. 

Ұлттық тәрбиеде «балаңды бес 
жасқа дейін патшаңдай күт, бес жастан 
он бес жасқа дейін құлыңдай жұмса, 
он бес жастан асқан соң досыңдай 
сырлас» дейді. Жаны мен пейілі, ойы 
ақ қағаз тәрізді сәбиді тұлға ретінде 
қалыптастырудың дайын жолы, міне 
алдыңызда. Бірақ таңнан кешке дейін 
жұмыс істеп, отбасын асырауға бар 
күшін салатын ата-ана жауапкершілікті 
балабақша мен мектепке артуды жөн 
көреді. Ал кейін тәрбиенің жоқтығы 
бос орынға айналады да, оның орнын 
әлеуметтік желі мен сыртқы әсерлер 
басып кетеді. Міне, осы ретте бала 
тәрбиесіндегі мектеп пен ұстаздың рөлі 
қылаң береді. 

Мұғалімнің міндеті – білім беру, 
алайда бүгін мұғалімдерге тәрбие жүгін 
де артып қойғанымызды байқамаймыз. 
Әр мұғалімнің де өз отбасы, балалары 
бар. «Бір қолымен бесік тербетіп, 
екінші қолымен әлемді тербеткен» 
ана-ұстаздар мектепте де осындай 

жауапкершілікті алып жүр. Күнделікті 
сабақтан тыс, сенбі-жексенбі, мерекелік 
демалыстарда мұғалімдер түнгі 
рейдке шығып, оқушылардың көшеде 
беймезгіл жүрмеуін қадағалайды. 

Бірақ бұл әділетті ме? Мектеп 
– оқушы мінезін қалыптастырудың 
жалғыз ошағы емес. 

«Бала тәрбиесі – ортақ іс» деп жиі 
айтқанымызбен, бұл жауапкершілікті 
өзімізге алу қиынға соғып тұр. 
Тәрбиедегі ақсау ата-ана мен қоғамның 
ортақ олқылығы, ал мектеп оны түзеудің 
орны емес, қосымша бағыттаушы орта.

Шын мәнінде, бала тәрбиесінде 
ата-ана мен мұғалімнің рөлі бірдей 
маңызды. Әрі бұл екі жақтың да ортақ 

міндеті. Тек бір тарапқа жүктелген 
тәрбие нәтиже бермейді. 

Хош делік. Бірақ мұғалім де ата-ана 
емес пе? Мектептен шыққан соң, үйінде 
күтетін баласы бар. Ал үйдегі баласын 
назардан тыс қалдыру да педагог үшін 
оңайға соқпайды. 

Бүгінде білім беру процесі көп 
жағдайда қағазбастылыққа, есеп беруге, 
формализмге ауысып кетті. Мұғалімге 
өз міндетін атқару үшін жасалған жағдай 
қолайлы деуге сенгіміз-ақ келеді. Десе 
де, көзге көрінген фактор олай демейді. 
Егер біз оқушыдан сапалы білім мен 
тәртіп талап етсек, онда ұстаздардың 
негізгі міндеттеріне көңіл бөлу керек. 
Бұл бүгінгі ұстаз қауымның жанайқайы. 
Мектепке жақында жұмысқа орналасқан 
педагог та ашынып, ашығын айтты. 

– Қазір мектепке жас маман болып 
жұмысқа орналастым. Шынымды 
айтсам, алатын айлығым 180 мың 
теңге. Аптасына 6 рет сабақ беріп ғана 
қоймай, директор орынбасарларының 
қарауы тиіс құжаттамасын біздерге 
жүктейді. Одан бөлек, кешкі рейдте 
де суретіміз болуы тиіс. «Облоноға 
отчетқа» деп шақырып, тек суретке 
түсіп ғана қоймай, күніміздің 3,4-
5 сағатын оқушыларды күзетумен 
өткіземіз. Қалған дүниелерді айтпай-ақ 
қояйын. Өзге түгілі, өзіме қарауға уақыт 
жоқ. Әрине, артық, міндеттелмеген 
жұмыстардың әрекетінен осындай 
болып отыр. Тек сабағымды беріп 
жүрсем дәл бұлай болмас еді. Десе де 
әр келген жас маман осы этаптан өтуі 
керек дегенді жиі естимін. Бірақ бұдан 
соң, оқушыға жаны ашитын, ізгілікке 
тұнған ұстаздің рөлін талап ету қате 
секілді. Дөрекілеу айтсақ, ілініп-
салынып әрең жүргенде мінсіз мұғалім 
болу қиын. Ал оқушы тәрбиесі туралы 
ештеңе демей-ақ қояйын, – дейді есімін 
өзгертуді сұраған Еңлік апай. 

Біз мәселені қозғаған адаммен 
емес, салдарымен күрессек, шешім 
бар. Сонда ғана оқушы мен ұстаз, ата-
ана арасында мәміле болады. Тәрбиеге 
де кімнің жауапты болу керек екенін 
ұғынған шығарсыз.

Інжу МАРЖАН 

Оқушы тәрбиесіне 

КІМ ЖАУАПТЫ?
Мемлекет басшысы Қасым-Жомарт Тоқаев «Балаларға 

ерекше назар аудару керек. Себебі олардың амандығы, білімі 
мен тәрбиесі – мемлекетіміздің жарқын болашағының сенімді 
кепілі» деген еді. Жолдауда айтылған бұл сөз бала тәрбиесіне 

кім жауапты екені жөнінде талайды толғандырғаны рас. 
Мектеп оқушылары арасындағы қатыгездік, озбырлық 

пен тәртіпсіздік туралы жиі естіп, тосыннан тарс еткен 
оқиғаларды көрген жаралы жүрек көбейді. Ұрпақ тәрбиесін 

ұлт болашағымен байланыстырған дана қазақтың бұндай  
хәлге жетуіне не себеп? Ал оқушының ойсыз әрекетіне кім 

тосқауыл болады? Олардың тәрбиесіне кім жауапты?

«Pinduoduo» неліктен арзан?

Қытайдың ең ірі онлайн сауда плат
формаларының бірі – «Pinduoduo». Ол Шанхайда 
құрылып, халық арасында жылдам танылды. 
Бұл платформа Қытайдағы ауылдық және шағын 
қалалардағы тұтынушыларға бағытталған. Себебі 
шет аймақтағы елді мекен тұрғындарының қажетті 
та уар ларды сатып алу үшін төлем қабілеті төмен 
болуы мүмкін. Осы орайда Pinduoduo ұсынатын 
арзан баға олар үшін ұтымды. Оның негізгі идеясы – 
әлеуметтік сауда, яғни топ болып сатып алу арқылы 
жеңілдіктер алу. Ол көбіне жергілікті нарыққа 
қызмет етеді және Қытай ішіндегі тұтынушыларға 
арзан тауарлар ұсынады. 

Бұл онлайн дүкеннен түрлі тауарды табуға 
болады: киімкешек, тұрмыстық тех ника, 
электроника, тіпті азықтүлік те бар. 

Платформа тауарды көбіне тікелей өндірушіден 
немесе сатушыдан алады. Яғни арадағы делдалдың 
аздығы өнімнің ба ғасын арзандатуға ықпал етеді.  
Кейбір тауар брендсіз, қарапайым болуы мүмкін. 
Бұл да өнімнің бағасын төмендетеді.

Өн дірушілер тауардың са па
сына сақтықпен қарайтынын 

жет кізеді. Себебі плат фор
мада «кері байланыс» 

жүйесі бар. Бұл функ
ция тауарға қатысты 

тұ ты нушылардың 
пі кірімен бө
лісіп, оның 
с а  т ы  л ы м ы н а 

тіке лей әсер 
ете   ді. Өнім 
жо ға ры сапа

лы  бол  са, оның 
рей  тингі де көз 
қуан  тарлық бо

ла ды. Тап сырыс 
са  ны көбейіп, өн

діру шіге пай да әкеледі. 
Бұл са тушыларды сапаға 

мән беруге итер мелейді.  
Де  се де үміті ақ талмаған 

тұтынушылар бар шылық. 
 

Тауар жеткізу 
тегін бе? 

Сырт  тан ке летін өнім
нің жет кізу уақыты қа  шанда 

ұзақ, алайда қы тайлықтар үшін 
б ұ л плат форма арқылы сә лем деме кү
ту бір неше күнді ғана құрайды. Халықаралық 
жет кізу кемінде 23 апта, сол себептен қалаған 
тауарыңызды «шұғыл» түрде алдыру мүмкін 
болмайды. Сондайақ өнімнің жеткізу құны да сізге 
қар жылай ыңғайсыздық тудыруы мүмкін. Себебі 
заттың жеткізу құнынан бөлек, сал мағы үшін де 
қосымша қаржы ысырап етесіз. 

Әрине, жеткізу құны қытайлықтар үшін тегін 
болуы мүмкін, ал шетелдік се нім білдірушілер 
үшін тек кейбір жағдайда ақысыз. Егер сіз белгілі 
бір соммадан жоғары тапсырыс беретін болсаңыз, 
жеткізу үшін төлемесеңіз болады. Алайда өнімнің 
салмағы ауырлаған сайын төлейтін баға да арта 
бермек. Әдетте 1 келіге дейін жеңіл сәлемдемелерді 
жеткізу ақысы арзан, ал одан асатын жағдайда 
баға өседі. Бұл бағалау тауарды жеткізетін 
логистикалық компанияның тарифтеріне 
негізделеді. Халықаралық жеткізуде сәлемдемені 
жолдау құны айтарлықтай жоғары болуы мүмкін. 
Тұтынушы жеткізу құны мен тауардың салмағына 
қатысты шығынды тапсырыс берер алдында 
қосымша арқылы біліп отырады. 

«Pinduoduo» – бизнес көзі

Көзі ашық, көкірегі ояу кейбір жан бұл 
платформаны өз бизнес көзіне айналдырып, 
халыққа қызмет көрсете бастады. Көбі дүкен ашып, 
түрлі ұсақтүйектерді сатып бастады. «Осы кәсіптің 
арқасында аяққа тұрып, тәжірибе жинадым» деп 
пікірімен бөлісті Мерей Нұрланқызы. 

– Қытай арқылы бизнес ашу идеясын 2019 жылы 
жүзеге асырдым. «Pinduoduo»дан бұрын қытайлық 
сайттармен жұмыс істеп, оларды зерттедім. 
Бастапқы кезде, әрине, менде сәтсіздіктер бол
ды. Тапсырыстар шатасып, кейде сатушыларға да 
алдандым. Алайда тәжірибе жинадым. 

Әуелі балаларға арналған дүкен аштым, 
кейіннен әйелдер дүкенін жүр гізуді шештім. 
Бастапқы айда тұтынушы жинау үшін әлеуметтік 
желідегі таргетке жүгініп, ең алғашқы табысым 500 
мың теңгені құрады. Ал кейін бір күндік кірістің 
құны 700 мың теңгеге дейін жетті. 

Бірі білсе, бірі білмес, алайда Қытаймен бірлесе 
жұмыс істеп, жақсы пай да табуға болады. Бұл 
бизнестің ерекшелігі – шығынсыз, ақша құймай
ақ та бастап кетуге болады. Сондайақ осы кәсіп 
көзінің арқасында атаанама үй, әкеме көлік 
алып бердім. Басқа да тех никалық құралдарды 
еш қиындық сатып алуға мүмкіндік туды, – дейді 
кейіп керіміз. 

«Temu» туралы не білесіз?

Қытайлық «Pinduoduo»ның жаңа ана логі 
«Temu» халық арасында кейінгі жылдан бастап 
танылды. Қазірдің өзінде қалың аудитория жи
нап үлгерсе де, платформа иелері жарнамалау 
жұмыстарын әлі тоқтатпады. Маркетингтің 
құрбанына айналған шо поголиктер үшін бұл 
кішігірім «сынақ» іспеттес. Себебі әлеуметтік 
желілердің кез келгенінде бұл электронды сауда 
плат формасының ізі бар.  

Тарқата кетсек, «Temu»да тауардың са пасы 
басты рөлде. Өндірушілер өз өнімдерінің сапасын 
қатаң қа дағалайды, себебі платформа әлемдік 
тұтынушылармен жұмыс істейді. Халықаралық 
сауда стандарттарымен са насады, сондықтан 
тұтынушылар сапаға көбірек сенім арта алады. 
Демек баға «Pinduoduo»ға қарағанда біршама 
қымбат деген сөз. 

Бұл платформа сапалы тауарды ұсын уы
мен қатар, жеткізудің тиімді жүйесін енгізген. 
Осылайша тұтынушылардың сеніміне ие 
бола бастады. «Temu» плат формасында тауар 
жеткізу уақыты тұтынушының орналасқан жеріне 

байланысты. Қазақстанға жеткізу әдетте 15тен 
25 күнге дейін уақыт алады. Жеткізу процесі 
бірнеше кезеңнен тұрады. Ең әуелі өндіруші 
тауарды өзінің қоймасынан «Temu» логистикалық 
орталығына жеткізеді. Келесі кезеңде тауар 
аймақтық сұрыптау орталығына жетеді, содан 
кейін жергілікті та сымалдаушыға беріледі. 
Одан соң тауар Қазақстанға жеткізіліп, кедендік 
рәсімдерден өтеді. Соңғы кезеңде тауар жергілікті 
тасымалдау қызметі арқылы тұтынушыға жетеді. 

Сәлемдеменің салмағына қатысты айтар 
болсақ,  екі платформаның бұл тұрғыда 
айырмашылғын байқамайсыз.

Қос қосымшаның айырмашылығы 

Қос қытайлық сауда қосымшалары халыққа 
ыңғайлы әрі бағасының арзандығымен жағады. 
Алайда кемшін тұстары жоқ деп айту қиын. 
Кейбір тауар ұсынушылар халықты жеңілдіктері 
мен тапсырыстан бөлек сыйлықтарымен рейтинг 
жинағысы келеді, алайда кейбірі тіпті тапсырысты 
қабылдау барысында өз қызметін дұрыс атқармауы 
мүмкін. «Арзанның сорпасы татымас» демекші, 
«Pinduoduo»дағы өнімдер арзан болса да, сапасы 
күмәнді һәм әртүрлі болуы мүмкін. Тұтынушының 
қалауына салғырттықпен қараған кейбір қытайлық 
сауда саласының өкілдері сөзімізге дәлел бола 
алады. Бірі «тауар суреттегідей жақсы сапада» 
десе, енді бірі тапсырыс берген дүниеден басқа 
өнімнің келгенін немесе киімнің шақ келмегенін 
айтып шағымданады. 

«Pinduoduo» платформасы тілдік тұрғыдан 
барьер қоюы мүмкін. Себебі оның қосымшасы 
тек қытай тілінде және көпшілікке түсініксіз. 
Сондайақ тауардың бағасы юаньмен көрсетіледі, 
ал оның теңгеге шаққандағы соммасын білу 
арнайы сайт арқылы жүреді. Бұл да ыңғайсыздық 
тудырады. Ал «Temu» халықаралық нарыққа ба
ғытталғандықтан, соған сай кез келген тіл де 
қолжетімді. Ондағы валютада сіз тұра тын елдің 
валютасымен сәйкестенеді. 

Қорытынды. Қазақстандық тұ тынушы үшін 
«Temu» платформасы жоғары стандарттарымен 
және ыңғайлы интерфейсімен қолайлы болып 
көрінуі мүм кін. Ал қоғамды қымбатшылық 
жайлаған  заманда «Pinduoduo»дағы арзан ба ғалы 
тауарлар сапасына қарамастан қы зықтырып, бірақ 
қолжетімділігі көңіл көн шітпеуі мүмкін. Десе де 
таңдау тұ ты ну шыда. Ал сіз бұл платформаларды 
қол данасыз ба?

   Нұршат НЫШАНОВА

PINDUODUO,TEMU:
Тауар сапасы
сын көтере ме?

Бұл бағдарлама Қазақстан мен 
Еу ропа арасындағы байланысты 
ны ғайту бағытына да үлес қосады. 
Алайда пандемиядан кейін 
қазақстандық ЖООлардың бел
сенділігі төмендеген. Бұл жөнінде 
Қазақстандағы «Erasmus+» бағ
дарламасы Ұлттық кеңсесінің үй
лес тірушісі Лаура Палуанова айтты. 

Жу ырда Қорқыт ата атындағы 
Қы зылорда университетінде Еу
ро палық Одақтың бағдарламасы 
бо йынша ақпараттық сессия өтті. 
Ісшараға Ұлттық кеңсенің үй
лестірушісі Лаура Қалабайқызы, 
уни верситет ұжымы мен студенттер 
қатысты. Ақпараттық жиын ба
рысында спикер баяндама жасап, 
халықаралық кредиттік ұтқырлық, 
бірлескен магистрлік бағдарламалар, 
Jean Monnet жобалары мен жоғары 
бі лім әлеуетін арттыру туралы 
ақпараттармен бөлісті. 

− Жобалардың басты мақсаты 
– ЖОО әлеуетін арттыру. Сту
денттер арнайы магистратура бағ
дарламаларына тегін қатысып, екі 
жыл ішінде 23 Еуропа елінде білім 
ала алады, − деді ол.

Бағдарламаға  аясында ЖОО 
рейтингі де жүргізіледі. Мәселен  
20222023 жыл аралығындағы 
көрсеткіш бойынша Әл
Фараби атындағы Қазақ Ұлттық 
университеті көш бастап тұр. 
Кейінгі орынға Л.Н. Гумилев 
атындағы Еуразия ұлттық уни
верситеті жайғасса, үздік үштікте 
М.С. Нәрікбаев атындағы КАЗГЮУ 
университеті бар.

Айта кетейік, бағдарлама ЕО 
арқылы қаржыландырылады. 
Қазақстандық жоғары оқу орын
дарының белсенділігін арттыру 
мақ сатында үйлестірушілер 
ақпараттық науқан ұйымдастыруда. 
Соның аясында Лаура Палуанова 
түсіндірме жұ мыстарымен Батыс 
Қазақстанда кез десу өткізіп, 
Қызылордаға табан тіреді.

− «Erasmus+» ЕОның сәтті әрі 
танымал бағдарламаларының бірі. 
Қазақстандық ЖООларды тарту 
үшін қарқынды түрде ақпараттық 
жұ мыстарды қолға алдық. Батыс 
Қазақстаннан бастап, Оңтүстік ай
маққа келдік. Қызылордадан кейін 
Түркістан әрі қарай Шымкент 

қаласына барамыз. Бұл ретте 
түсіндірме жұмыстарының рөлі зор. 
Себебі пандемиядан кейін ЖОО
лардың  белсенділігі төмендеді. 
Бірақ Қазақстанның жетістіктері 
де аз емес. 2015-2020 жылдары 
бағдарламаның 1-кезеңі өтті. 
Екінші кезең 2021-2027 жылдар 
аралығына жоспарланған. Жиын 
барысында айтқанымдай, мұ ның 
мақсаты білім беру жүйесінің, 
оқытушылардың, студенттер 
мен әкімшілік қызметкерлердің 
әлеуетін артты ру, −  деді 
үйлестіруші.

Жиын соңында «Erasmus Mun-
dus Joint Masters» магистратура 
бағдарламасы туралы айтылды. Бұл 
кон сорциум арқылы жүзеге асатын 
интеграцияланған халықаралық 
жоба. Мамандардың айтуынша, 
бағдарлама сәтті аяқталғаннан 
кейін студент екі немесе одан да 
көп жоғары оқу ор нынан біріккен 
диплом немесе әр уни верситеттен 
жеке диплом ала алады.

Әлия Тәжібай

ТИІМДІ ТЕТІГІ – ERASMUS+
ТӘЖІРИБЕ АЛМАСУДЫҢ 

«Erasmus» бағдарламасы 
– білім беру мен мәдени 

алмасудың халықаралық 
көпірі. 1987 жылы 

Еуропалық Кеңес іске 
қосқан бұл бағдарлама 

әлемдегі танымал жобаның 
біріне айналды. Себебі 

оқимын, көремін, ізденемін 
деген студенттер мен 
оқытушыларға түрлі 

жәрдемақылар мен 
шетелдік ЖОО-

да тә жірибе 
алмасу қа-

растырылған.  
Ал  ең танымал 

бағыты «Eras-
mus+» аясында 

әр қатысушы 
жаңа дағды 

қалыптастырып, 
кәсіби деңгейін 

арттырады.

ЖЕЛГЕ ҰШҚАН ҚАРАЖАТЖЕЛГЕ ҰШҚАН ҚАРАЖАТ

Нәтижесі отандық спорттың 
дамуына және әлемдік спорт 
аренасында жоғары 
көрсеткіштерге қол 
жеткізуге кедергі 
келтіретін жүйелі 
жемқорлық 
тәуекелдерінің 
бар екенін 
айғақтаған 
көрінеді. 

Біз де 
мәліметтермен 
таныстық, 
жағамызды 
ұстатадық. 
Тіпті 
айтарға сөз 
таппайсыз. 
Сандарды сөйлетсек, есебі жоқ. Қыруар қаржы 
ұстағанның қолында, тістегеннің аузында кеткен. 
Бұлай барлығына күйе жағу орынсыз дерсіз. 
Бірақ...

Айтайық. Соңғы алты жылда спорт саласына 
1,4 триллион теңге жұмсалған. Ал осы жыл 
мен алдағы екі жылға тағы 1,3 триллион теңге 
беру жоспарланған. Бұл қаражат Орталық Азия 
мен алыс шет елдердің, яғни Канада, Норвегия, 
Нидерланды бюджеттерінен бірнеше есе артық. 
Сұмдық па? Бұл – басы. 

6 жылда Қазақстан төрт Олимпиадаға 
қатысты. Оның екеуі Жазғы, екеуі Қысқы 
ойындар. Осы байрақты бәсекенің барлығында 
біздің спортшылар тек 1 ғана алтынмен 
шектелді. Азия ойындарында да жарытқанымыз 
шамалы. Уақытты кері шегерсек, Қазақстан 
Олимпиада ойындары бойынша, 2020 жылы – 
83 орында, 2022 жылы – 0 медаль, 2024 жылы 
– 43 орынға жайғасты. Ал дүниежүзілік спорт 
сатысында 2014 жылы – 25, 2018 жылы – 47, 
2023 жылы – 42 орынға жайғасқан. Басты себеп 
– мемлекеттік қаржыны ұтымсыз жұмсау және 
жымқыруға ықпал ететін жүйелі жемқорлық 
тәуекелдерінің негіз болуы. Ендеше, 1,4 
триллион теңге қайда кетті? 

Иә, барлығымыз ақшаны спорт саласына 
бөлудегі мақсат – халықтың салауатты өмір 
салтын қалыптастыру, дені сау ұрпақ тәрбиелеу 
деп түйдік. Бірақ барлығы біз ойлағандай емес. 
Өйткені біз айтып отырған 1,4 триллион теңгенің 
35 миллиарды ғана бұқаралық 
спортты дамытуға жұмсалған. 
Есептесек, Үкімет ақшаның 
2,5 пайызын ғана қолжетімді 
спортқа бөлген. Ал «қалғаны 
қайда?» деген сұрақ бәріміздің 
көкейімізде сайрап тұр. 

Антикордың есебіне 
сенсек, қаржының үлкен 
бөлігі легионерлерге 
жұмсалған. Ал 
тәуелсіздік 
алғалы 
Қазақстанға 
барлығы 126 
легионер келген, 
азаматтық алған. 
Олардың 
барлығы 
сіз бен біз 
төлеген салықтан 
тамақтанды, киім 
киді, жарыстарға 
барды. Қысқасы, 
жүріп-тұруларына 
бюджеттен қаражат 
қаралды. Бірақ соңғы 4 
Олимпиаданың нәтижесі 
көрсеткендей, ешбірі 
біздің елге алтын медаль 
сыйламады. Демек оларға 
жұмсалған миллиардтар 
орынсыз. 

Жуырда белгілі спорт 

комментаторы Олжас Байбосынов 
антикор анықтаған 

мәліметтер жайында 
баяндап, азды-көп 

пікірін білдірді. 
Сол тұста 
легионерлерге де 
тоқталды.

– Елге келген 
126 легионердің 
қатарында 
теннисші 
қыздарымыз 
Елена Рыбакина 
мен Юля 
Путенцева 
бар. Екеуі де 
Париж төріндегі 

дүбірлі додада ел 
намысын қорғаудан бас тартты. 

Елена Рыбакина «тамағым ауырды» деп 
Францияға бармай қалды. Бірақ көп ұзамай 
спортшы қыздың өзі Түркияда балмұздақ жеп, 
демалып жатқан суретін әлеуметтік желіге 
салды. Кейіннен постты өшірді. Ал Юля 
Путенцева жарыстың басталуына жарты сағат 
қалғанда аяғы ауырғанын айтып Олимпиадаға 
қатыспайтынын мәлімдеді. Сонда 4 жыл бойы 
бұл қыздарды несіне асырадық? 

Теннис федерациясының президенті Болат 
Өтемұратов «Легионер қыздарға өз қалтасынан 
ақша шығарады». Иә, барлығымыз солай 
ойлап келдік. Шынтуайтында олай емес. Елена 
Рыбакина, Юля Путенцева, Дмитрий Попко, 
Александр Чевченко, Александр Бублик, 
Александр Недовесов пен Анна Данилиналар 
мемлекеттің ақшасына қаржыландырылып отыр 
екен. 

Бұл тек теннисте ғана емес, жеңіл атлетикада 
да жағдай осылай. Бұл федерацияны Даниал 
Ахметов басқарады. Даниал Кенжетайұлы 
2019 жылы Кения елінен 5 жеңіл атлетті 
әкелді. Бұлардың да бірде біреуі Олимпиада 
ойындарынан алтын медаль алған емес. Алтын 
былай тұрсын, жүлдеге ие болған жоқ. Сорақысы 
ешбірі Қазақстанда тұрмайды. Жергілікті 
жастардың өсуіне көмегін тигізген де емес. 
Яғни олардың да бізге пайдасы тимеді. Ал 5 
жыл ішінде бұл спортшыларға қанша қаражат 
бөлінгені бір Құдайға аян. 

Депутат Дәулет Тұрлыханов басқаратын 
күрес түрлері федерациясында да легионерлер 

аз емес. Олар 
Олимпиада, 
Азия 
ойындарына 
және Әлем 

чемпионаттарына қатысты. Сонда өзімізде 
күресетін білекті жігіттердің болмағаны ма? 
Оның үстіне күрес түрлері федерациясы 
мемлекет бюджетінен ең көп қаржы алатын 
спорттық ұйымның бірі. Соған қарамастан 
нәтиже көңіл көншітпейді, – деген ренішін 
білдірді. 

Легионерлер жайлы тарқатсақ әңгіме 
таусылмайды. Өйткені біздегі басты мәселе осы 
жерде болып отыр. Бұл қатарға легионерлер үшін 
ақшаны аямай құятын «ASTANA» велоклубын 
да қоса аламыз. Айтпақшы бұл клубқа құда 
түсіп отырған компания бар көрінеді. Ол 
қытайлық – «XDS ASTANA SUPER TEAM» 
компаниясы. Олар велоклубқа қыруар 
қаржы беруге дайын. Бұл келісімшарт 
мемлекеттік деңгейде талқыланып 
жатқан сыңайлы. Неге? Өйткені 
велокоманда 
акциясының 
негізгі бөлігі 

мемлекетке тиесілі. Ал қаржыны «Қазына» қоры 
деген спортты қолдау қоры арқылы алады. Бұл 
қор ақшаның негізгі бөлігін елордалық спорт 
клубтарына бөліп отырады. Ал «ASTANA» 

велоклубына ақшаны Люксембургта тіркелген 
«ABACANTO SA» деген компанияға жібереді 
екен. Қалай, ә?

Ал енді нақты қаражатқа тоқталайық.
Велоклуб 2007 жылдан 2014 жылға 
дейін шамамен жылына 15 миллион еуро 
алған. Бұл туралы сол кездегі велоспорт 
федерациясының басшысы Қайрат 
Келімбетов айтқан еді. Қызықтың барлығы 
осыдан кейін басталды. Яғни клубты 
қаржыландыруды президент жанынан 
құрылған «Астана» спортық клубы өз 
мойнына алды. Ақшаны «Самұрық Қазына» 
береді. Ал ондағы ақша кімдікі? Әрине, 
халықтың қаржысы. Елдің есебінен өмір 
сүрген әртүрлі спорт түрлерінен 9 клубқа 
жылына 100 миллион долларға дейінгі 

қаражат бөлген. Бұның ішіне «AS-
TANA» велоклубы да кіреді. Сондай-
ақ 2014-2024 жылдар аралығында 

мемлекет «Astana Qazaqstan Team-
ға» 174,1 миллион еуро бөлген. 
Сұмдық! 
Бір ғана халқы аз Нидерланды 

елінде бұқаралық спортқа (497 миллион) 
жұмсалатын шығындар кәсіби спортқа 
(246 миллион) қарағанда 2 есе көп 
долларды құрайды. Ал салыстырып 
қарасақ, Қазақстан жоғары жетістіктер 
спортына 3 есе көп, ал бұқаралық спортқа 
7 есе аз жұмсайды. 

Жоғарыда айтып өткен 1,4 
триллион теңгенің тағы біраз бөлігі 
Олимпиада бағдарламасына енбеген 
спорт түрлеріне бөлінген. Олардың 
қатарында стрип-пластика, яғни 
стриптиз, петанк, балық аулау және тас 
лақтыру сынды адам айтса күлкісі 

келетін спорт түрлері бар. Ал соңғы 6 жылда 
Қазақстанда спортқа жауапты қанша министр 
келгенін білесіз бе? Бес. Иә, 5 министр ауысқан. 

Оның біреуі, яғни Арыстанбек Мұхамедиұлы 
министр лауазымынан босағаннан кейін жасаған 
қылмысы үшін абақтыда отыр. Одан кейін 
ведомство тізгінін ұстаған Ақтоты Райымқұлова 
болса қазір «Түркі мәдениетінің мұрасы» деген 
қордың директоры. Одан кейін тағайындалған 
Асхат Оралов бар болғаны 10 ай ғана жұмыс 
істеді де, қызметінен қуылғаны есте. Бірақ қазір 
Президент әкімшілігінде қызмет етеді. Ермек 
Маржықпаев та бұл орында 1 жыл толық отыра 
алмады. Париждегі масқарадан кейін Мемлекет 
басшысы Қасым-Жомарт Тоқаев оны қызметінен 

босатты. Қазір ол Премьер-министрдің 
кеңесшісі. Су жаңа министр Ербол 
Мырзабосынов болса қызметке кеше ғана 

кірісті. 
– Мұндай көп ақшаға 

6 жылда УЕФА 
стандартына 

сай келетін 
40 стадион 

салуға болады екен. Алайда тәуелсіздік алған 
33 жылда біздің елде тек 2 стадион бой көтерді. 
«Орталық Азияның басымыз, дамыған 30 елдің 
қатарына кіріп келеміз» деп кеуде қаққанда тесіп 
жібере жаздаймыз. Сөйте тұра шамамыз тек екі 
стадионға ғана жетті. Одан бөлек мұндай ақшаға 
елдегі барлық ауылға жабық спорт кешенін, 
спорт алаңдарын көптеп салуға болатын еді ғой. 

Көрші Өзбекстан 33 жылда 10 стадион салып 
үлгеріпті. Міне, олардың Олимпиадада бірінен 
соң бірі топ жарып, үлкен футболда жетістікке 
жетуі осының арқасында. Яғни бұл өзбек 
шенеуніктері спортқа деп бөлінген қаражатты 
діттеген жеріне жеткізеді деген сөз, – деді спорт 
журналисі Олжас Байбосынов.  

Жалпы спорт саласында процестерді 
цифрландыру мүлдем жоқтың қасы. 2020 жылы 
«E-Sport» ұлттық цифрлық планформасын 
енгізуге жоспарлаған әзірлеу жүргізілген жоқ. 
Нәтижесінде министрлік қазақстандық спорттың 
жай-күйін толық білмейді. Жүлдегерлердің, 
спорт ғимараттарының, секциялар мен 
жаттықтырушылардың біріңғай есебін 
жүргізбейді. 

Одан соң жалған спортшыларға спорттық 
атақ беруге, жарыстарға қатысу үшін 
спортшыларды ашық емес және субъективті 
іріктеуге ықпал етеді. Ал оның арты оқу-
жаттығу жиындары мен спорт нысандарын жалға 
алудың жалғандығы, легионерлерге берілетін 
еңбекақыны асыра бағалауға, бюджет қаражатын 
бақылаусыз игеруге алып келеді. Міне, осылай 
есепсіз есіл ақша судай ағып кетеді. Легионерлер 
туралы айтқанда хоккейдегілерді де қоса 
кетейік. «Барыстың» құрамындағы канадалық 
легионерлерге 314 млн теңге төленеді екен. 
Мұндай ақшаны қарапайым қазақ өңі түгілі 
түсінде де көрмеген шығар... Сұрақ көп, жауап 
ше?..

Нұр БАҚЫТ

немесенемесе
қазақ  қазақ  
спортының  спортының  
хәліхәлі

Жуырда сыбайлас жемқорлыққа 
қарсы қызмет Туризм және спорт 
министрлігімен бірлесіп, спортты 
қаржыландыру саласындағы 
жемқорлық тәуекелдеріне 
сыртқы талдау 
жүргізді.

Мәселе

Басы 1- бетте

ДСМ Санитариялық-эпидемиологиялық бақылау 
комитетінің төрағасы Сархат Бейсенова жыл 
сайын республикада ЖРВИ-дың 4-5 миллион және 
тұмаудың 2 мыңға дейінгі жағдайы тіркелетінін 
мәлімдеді. Ал қыркүйекте республикада жіті 
респираторлық вирустық инфекцияның 544 
мыңнан астам жағдайы тіркелген. Бұл көрсеткіш 
өткен жылдың қыркүйек айымен салыстырғанда 
27%-ға төмен. Бірақ бұл жастардың иммундық 
жүйесінің әлсіздігін, дұрыс тамақтанбау 
және өмір сүру салтындағы стресстің басым 
екенін жоққа шығармайды. Жұқпалы дерттен 
пандемия сипатына ауысқан COVID-19 адамзат 
тарихындағы ең ауқымды денсаулық дағдарысына 
айналды. Вирустың жылдам таралуы, оның жаңа 
штаммдарының пайда болуы аурудың ғаламдық 
масштабта таралуына әсер еткеніне куә болдық.  

ХХ ғасырдың басында вирус екені анықталған 
қызылша да бүгінде назар аударатын мәселеге 
айналды. Оған қызылшаға қарсы белсенді күрес 
1963 жылы вакцина жасалғаннан кейін басталды. 
Көбіне қызылша ауа тамшылары арқылы 
таралады. Науқас адам сөйлескенде, жөтелгенде 
немесе түшкіргенде вирустар шығарады. Ол 
денеге байланыс арқылы да енеді. Ауру емес 
және вакцинацияланбаған адамдарда қызылшаға 
бейімділік шамамен 95%-ды құрайды. Кейінгі 
15 жылдың ішінде республикада 3 рет қызылша 
ауруының өсуі тіркелді. Нақтыласақ,  2005, 2015, 
2019 жылдары. Аурудың кезекті өсуі өткен жылы 
басталды. Былтыр елде қызылшаның 29 648 
жағдайы тіркелсе, оның 80%-ы 14 жасқа дейінгі 
балаларға тиесілі. Ал биыл Румынияда бұл ауру 
өршіді. Жыл басында елде індетті 3 мыңға жуық 
адам жұқтырып, төрт адам қайтыс болған. Австрия, 
Германия, Франция, Бельгияда да инфекциямен 
ауруханаға түсушілердің саны артқан. 2022 жылы 
Еуропада қызылшамен 941 адам ауырған болса, 
былтыр 30 мың адам сырқаттанған. 

Ал маса арқылы таралатын «безгек» ауруы 
адамның дене қызуын көтеріп, бауыр мен қан 
айналым жүйесіне әсер етеді. Қазақстанда сирек 
кездескенімен, шет елдерге саяхаттайтын жастар 
үшін паразиттік аурудан қорғану маңызды. 2020 
жылы әлемде бұл аурумен 241 миллион адам 
ауырған.

− Адамдар қалтырап, басы ауырып, әлсіздікті 
сезінсе, тез арада дәрігерге қаралуы қажет. Әсіресе 
ауруды жұқтыру қаупі жоғары болып өсептелінетін 
маусым – қыркүйек айларында. Ауру адамның 
қанын зерттеу микроскоппен тексерген кезде 
ғана тура диагнозы анықталады. Безгек ауруын 
уақытында және дұрыс емдемесе қан аздық, ішкі 
ағзалардың тіршілік етуінің бұзылуы, еңбек ету 
қабілетінің жоғалуы пайда болып, науқастың 
жағдайы ауырлайды, − дейді санитарлық 
эпидемиологиялық қызмет маманы М.Ажарбаева.

Ауамен таралатын аурулардың тағы бір себебі 
ретінде әлеуметтік белсенділікті де қарастырған 
жөн. Жастар оқу орындарында, жұмыста көп 
уақыт өткізіп, қоғамдық көліктер мен халық көп 
шоғырланған орындарда жиі болады. Мұндай 
жағдайларда инфекцияның тез таралу қаупі 
еселенеді. Ал жұқпалы аурулардың көбеюйіне 
келесі себеп ол, әрине, денсаулыққа немқұрайлы 
қарау. Көбі тұмау секілді аурудың алғашқы 
белгілерін байқаса да, дәрігерге жүгінбейді. Бұл өз 
денсаулығына ғана емес, айналадағы адамдарға да 
қауіп екеніне мән бермейді. Ал мұндай немқұрайлы 
көзқарас жастар арасындағы жұқпалы аурулардың 
таралуын одан әрі күшейтеді.

Баяу дамитын, бірақ аса қауіпті бактериялық 
ауру саналатын туберкулез өкпені зақымдап 
қана қоймай, ағзаның басқа мүшелеріне де әсер 
етеді.  Елімізде 2018 жылы туберкулезге шалдығу 
көрсеткіші 100 мың адамға шаққанда 48,2 болса, 
2022 жылы бұл шамамен 24,3 пайызға кеміген. 
Балалар арасында 2018 жылы 100 мың адамға 

шаққанда 11,9 болса, 2022 жылы 100 мың адамға 
шаққанда 8,8 науқасты құрап, ауру көрсеткіші 26,1 
пайызға төмендеді. Өткен жылы Қазақстан 2030 
жылға қарай туберкулезді жою жөніндегі әлемдік 
көшбасшылар коалициясына (БҰҰ) қосылды.15 
жасқа дейінгі балалар мен жасөспірімдер әлемдегі 
туберкулезбен ауыратын адамдардың шамамен 
11% құрайды. Бұл жыл сайын 15 жасқа дейінгі 1,1 
миллион бала мен жасөспірімдер туберкулезбен 
ауырып, оның 225 мыңнан астамы қайтыс болады 
деген сөз.

Ал елдегі ахуал жайлы жыл басында өткен 
Үкімет отырысында ҚР  Денсаулық сақтау 
министрлігінің экс-министрі Ажар Ғиният мынадай 
көрсеткіштермен бөлісті. 

− Өткен жылдың қорытындысы бойынша 
халық денсаулығының негізгі көрсеткіштерінің 
жақсарғаны байқалады. Аурушаңдық 6,5%-ға 
төмендесе, жалпы өлім жітім 5,4%-ға түсіп, соның 
ішінде қанайналым жүйесі ауруларынан 6,8%-ға, 
тыныс алу ағзаларының ауруларынан 4,5%-ға, 
обыр ауруларынан 3%-ға, туберкулезден 22,1%-
ға, ал жалпы инфекциялық аурулардан болатын 
өлім көрсеткіштері 10%-ға төмендеді, – деді ҚР 
Денсаулық сақтау министрлігінің экс-министрі 
Ажар Ғиният.

Бұдан бөлек гепатиттерге тоқталсақ. Ол – 
бауырды зақымдайтын инфекция. Гепатит A вирусы 
лас судан немесе тағам арқылы жұғады, ал B және C 
вирустары негізінен қан және басқа да биологиялық 
сұйықтықтар арқылы таралады. Гепатит B мен C 
жиі жағдайда бауыр циррозына немесе қатерлі ісікке 
алып келеді. 

Аты да, заты да қорқынышты ЖИТС, сифилис, 
гонорея секілді аурулар жыныстық қатынас 
арқылы таралады. Бұл ретте жастардың жыныстық 
қатынасқа байланысты ақпаратсыздығы және 
сақтық шараларын ескермеуі аурулардың көбеюіне 
әкеледі. Қазақстанда ВИЧ жұқтырғандар алғаш 

рет 1987 жылы тіркелген. Бұл ауру Алматыда  
оқитын, Африка елдерінен келген төрт студенттен 
анықталған. 1995 жылға дейін Қазақстанда ЖИТС 
жұқтырған 30 науқас тіркелген. Ал 1996 жылы 
Қарағанды облысы Теміртау қаласында есірткіге 
тәуелді адамдар арасында 36 азаматтың ЖИТС 
жұқтырып алғаны анықталған. Оларға есірткіні 
бірге қабылдаған кезде тамырына салған ине 
арқылы вирус жұққан. Содан бастап есірткі 
тұтынушылардың арасында ЖИТС жұқтырып 
алғандар көбейе бастаған. 2021 жылы әлемде 10-
19 жастағы 1,7 миллион жасөспірім ЖИТС-пен 
өмір сүрген. Ал олардың 90%-ға жуығы Африка 
аймағындағы жастар. ДДСҰ дерегіне сүйенсек, 
жаңа инфекциялардың айтарлықтай төмендеуіне 
қарамастан, жасөспірімдердің 10%-ы жаңа 
ЖИТС жұқпаларына шалдыққан. Оның ішінде 
төрттен үш бөлігі − жасөспірім қыздар. UNAIDS 
бағдарламасының өткен жылғы мәліметіне сәйкес 
әлемде АИТВ инфекциясын жұқтырған шамамен 39 
миллион адам бар.

Ұлыбританияда жыныстық тәрбие бойынша 
ақпараттандыру науқандарының арқасында 
ЖИТСжұқтыру көрсеткіші 2010 жылдан бері 30%-
ға төмендеген. Оңтүстік Корея мен Жапонияда 
жастар арасында профилактикалық медициналық 
тексерулер жүйелі түрде жүргізіледі. Бұл тексерулер 
аурулардың ерте кезеңінде анықталуына және 
уақытылы емдеу шараларын қолдануға мүмкіндік 
береді. 

Жастардың денсаулығы – тек жеке адамның 
емес, ұлт келешегінің негізі. Инфекциялық дерттер 
ерте кезеңде емделмесе, ауыр асқынуға, түбінде 
кейде қайғылы жағдайларға әкеледі. Алдын алу 
шаралары, диагностика жасау, ақпараттандыру және 
вакциналау – аурумен күрестегі ең басты қаруымыз. 

Інжу МАРЖАН

ЖАҺАНДЫҚЖАҺАНДЫҚ

ҚАУІП: ҚАУІП: 
ЖАСТАР ЖАСТАР 
АРАСЫНДАҒЫ АРАСЫНДАҒЫ 
ЖҰҚПАЛЫ  ЖҰҚПАЛЫ  
АУРУЛАРАУРУЛАР

Егемендік алғанға дейін елімізде кәсіби апаттық-
құтқару қызметі болмаған. Төтенше жағдай кезінде 
құтқару жұмыстарын көбіне қоғамдық ұйымдар, 
құтқару бекеттері жүргізсе, қызметтің бір бөлігін 
милициялар атқаратын болған.

Міне осындай мемлекеттік маңызы бар 
қызмет жүйесін жасау үшін 1995 жылы Қазақстан 
Республикасы Президентінің Жарлығымен 
Қазақстан Республикасының төтенше жағдайлар 
жөніндегі мемлекеттік комитеті құрылды. Осы 
құжат негізінде 19 қазан құтқарушылар күні болып 
белгіленді.

Тосынан бір жағдай туындай қалса 102-ге 
хабарласып, арнайы  қызметкерлерге сенім артуға 
болатынын көбі біледі. Дегенмен «аймақта бұл 
сала қалай дамыды, қандай жұмыстар атқарылуда, 
құтқарушыларға қандай талап қойылады, олар қайда 
оқуы керек?» деген сұрақтардың жауабын біле 
бермейтініміз рас.

– Жалпы өңірде құтқару саласы КСРО-дағы өрт 
сөндіру мекемелерінің  құрылуына байланысты, 
1918 жылы 17 сәуірде отпен күрес декреттік шаралар 
қабылданған уақытта өрттен қорғау мекемелерінің 
құрылуына орай қалыптасты деп айтуға негіз бар. 

1926 жылы қалада 10 адамнан тұратын өрт 
командасы құрылған. 1950 жылдары 2 кәсіби өрт 
сөндіру бөлімі біріктіріліп, ішкі істер құрамына 
алынды. Яғни 1981 жылға дейін шенсіз кісілер еңбек 
етті. 1997 жылы ішкі істер саласынан бөлініп, өз 
алдына Төтенше жағдайлар жөніндегі агенттігіне 
қарады. 2008 жылы үш мекеме – өнеркәсіптік 
қауіпсіздік, өрттен қорғау, төтенше жағдайлар 

саласы біріктіріліп, бір мекеме атанды, ол – өңірдегі 
Төтенше жағдайлар департаменті. Ал қазіргі ТЖМ-
нің негізі 1995 жылы 19 қазанда қаланды, – деді 
департаменттің «Қоғаммен байланыс» тобының бас 
маманы Айгүл Нұрманова.

Биыл қардың күрт еруіне байланысты туындаған 
су тасқыны біршама жұртты әбігерге салғаны рас. 
Үкімет қарғын судың салдарын жоюға бар күшін 
салып, сала мамандары күндіз-түні жұмыс істеді. 
Олардың қатарында облыстық төтенше жағдайлар 
департаментінің 100-ге жуық қызметкері де бар. Сыр 
елінен арнайы жіберілген мамандар 90 күн бойы су 
тасқыны болған аймақтарда еңбек етті.

Статистикаға сүйенсек, су тасқыны болған 
өзге өңірлерде 1133 адам эвакуацияланды. 1488 
бас малды және 2 көлікті қауіпсіз жерге көшірді. 
Гуманитарлық көмектерді таратты.

Құтқарушылар қандай жағдайда да батыл 
шешім қабылдап, күн мен түнге қарамай моральдық 
та, физикалық жағынан да сақадай сай тұратыны 

белгілі. Соның нәтижесінде қауіптің алдын алып, 
адамның амандығын күзетеді.

Дерек пен дәйек. 2024 жылдың 9 айында 2848 
оқу-жаттығу өтіп, 47 қызметкер азаматтық 
қорғаныс саласына оқытылды. 

Өзен жағасында орналасқан облыс тұрғындары 
үшін суға түсу маусымы аса сақтықты қажет 
ететіні рас. Суға түсу кезеңінде 2731 рейд 
өткізілген. Осы уақыт аралығында туындаған әр 
түрлі оқиғалар кезінде 307 адам құтқарылды. Оның 
194-і бала. 82 адам эвакуацияланды. 

Ал осы 9 айдың ішінде жедел құтқару 
жасағының мамандары 592 рет оқиға орындарына 
шыққан. 315 өрт оқиғасы болған, бұл көрсеткіш 
өткен жылға қарағанда 11%-ға аз.  Өрт қауіпсіздігі 
бойынша 1134 нысан тексерілді. 323 адам 
құтқарылды. Ал 201 адамға алғашқы медициналық  
көмек көрсетілді. Құтқарушылар 1873 авариялық-
құтқару жұмыстарына шықты. 

Ер балалар кішкентайынан ел мен жерді 
қорғайтын нар тұлғалы азамат болып қалыптасуды 
армандап, өсе келе сондай мамандықтарға 
ұмтылатыны белгілі. Ол үшін ең алдымен 
шыдамды, психологиялық төзімді, іскер, жан-
жақты болуы шарт және кәсіби білімі болуы, дене 
даярлығы маңызды. Салалық оқу орнына келсек, 
құтқарушылар негізінен Көкшетау техникалық 
академиясын тәмамдауы керек. Ал өрт сөндіру 
қызметіндегі құтқарушы болғысы келетін 
талапкерлердің техникалық колледжде білім алуына 
болады. 

Электр энергиясымен байланысты техника 
көбейген сайын тұрғындар өрттен ерекше 
сақтанатыны белгілі. Тілсіз жаудың бетін 
қайтаруға физикалық әрі эмоционалды тұрғыда 
мығым жігіттер таңдалады. Солардың бірі –  №1 
мамандандырылған өрт сөндіру бөлімінің аға 
жүргізуші-қызметкері, азаматтық қорғау аға 
сержанты Нұрболат Есекеев.

 33 жастағы құтқарушы 6 жылдан бері көптеген 
өрт оқиғасына қатысқан. Ол бала күнінен қызыл 
көлікке отырып, адамдарға көмектесуді армандапты.

– Өртке кіру үшін ең алдымен моральды түрде 
дайын болу маңызды. Себебі басқалар сол аумақтан 
қашып жатқанда, сен батыл түрде оқиға орнына 
баруың қажет. Күндіз ғана емес, түнде де шұғыл 
хабар түсуі мүмкін. Мұндайда жолда рация арқылы 
жағдайдан хабардар болып, кімнің қандай жұмысты 
атқаратынын ақылдасып аламыз. Ең бірінші 
адамдарды аман алып шығу міндеті тұрады. Мұнан 
кейін құжаттар мен құнды дүниелерді шығаруға 
тырысамыз. Өрт көбіне адамдардың салғырттығынан 
туындайды. Осы салада еңбегі сіңген 
әріптестерімнің арасынан Жандос Рысбеков, Сәкен 
Есжанов, Хасен Аманжол, Өмірбек Шахмарал, 
Темірбек Бағжанды ерекше атар едім. Олардың ең 
азы осы салада 4-5 жыл қызмет атқарған, – деді 
Нұрболат Қарғабайұлы.

Өзгелер қиын жағдайға тап болғанда ең бірінші 
қасынан табылып, жедел әрі батыл қимылдайтын 
құтқарушылар үшін әрбір минут маңызды. Бұл 
қызметте енжарлар мен жауапкершілікке селқос 
қарайтындарға орын жоқ. Сондықтан төтенше 
жағдайлар саласының әрбір маманы құрметке лайық.

А.НҰРТАЙҚЫЗЫ

Төтенше жағдайлар қызметі – 
адамдардың қауіпсіздігін қамтамасыз 
ететін, үлкен жауапкершілікті талап 
ететін сала. Сондықтан мұнда білегі 
құрыш, жігері қылыш, рухы мықты 
мамандар ғана жұмыс істей алады. 
Өрт, сел секілді табиғи апат кезінде 
басқалар сол аумақтан тезірек кетуге 
қам жасайтыны белгілі. Ал мұндайда өз 
еркімен сол жерге құтқарушылар ғана 
асығады.

 19 қазан – құтқарушылар күні

Біздің заманымызға дәстүрлі өнердің шығарма
шылық жолы арқылы жеткен Қорқыттың қара қобызы 
мен мазмұны терең күйлері қазақ халқының рухани
ят тарихында мән-мағынасы бай мұралары, Қорқыт 
ата туралы зерттеушілердің ой-түйіндемелерінде 
қамтылған. Себебі Қорқыт шығармашылығының 
дәстүрлі өнерін ұрпақтан-ұрпаққа жеткізуші рухани 
тұлғалар абыз-жыраулар, бақсы-балгерлер, күйшілер 
мен жыршылардан құралған. Тіпті оны халыққа 
жеткізу барысында пайдаланылған қобыз аспабының 
тылсым сыры да мол. Бұл саз өнерінің адам тәрбиесі 
үшін басты құрал болғанын дәлелдейді.

Қобыз – қазақ халқының ғасырлар сырын 
жетелейтін киелі аспаптардың бірі. Музыка өнерінің 
тууы Қорқыт есімімен тығыз байланысты. Қорқыт 
қобызға алғаш тіл бітіріп, үнін күй етіп сөйлеткен 
өнер иесі, күй атасы.

Қорқыттың қобыз аспабын ойлап табуы жөнінде мы
надай аңыз айтылады: «Қорқыт жасынан өте ұғымтал, 
құйма құлақ болып өседі. Сол кездегі аспаптардың 
бәрінде ойнай алған. Алайда ол адам мен жануардың үнін, 
табиғаттағы құбылыстар мен дыбыстарды жеткізетін 
жаңа бір аспап жасағысы келеді. Он ойланып, жүз  
толғанады. Қарағай ағашын кесіп әкеліп, одан болашақ 
аспаптың жобасын жасайды. Бірақ әрі қарай қалай, не 
істерін білмей қиналады. Күндер осылай өте береді. Бір 
күні шаршап отырып, көзі ілініп кетіп, түс көреді. Түсіне 
бір кісі енеді. Ол балаға: «Қорқыт, жаққан қобызың 6 жа
сар нар атанның жілігіндей екен. Енді оған нар терісінен 
жасалған шанақ, ортекенің мүйізінен ойылған тиек, 
бесті айғырдың кұйрығынан тартылған қыл ішек жет
пей тұр. Осылар болса, аспабың сайрағалы тұр екен»  

деп кеңес береді. Қорқыт ұйқысынан ояна салып, осы 
айтылғандардың бәрін жасайды.

Қарағайдың түбінен,
Қайырып алған, қобызым.
Үйеңкінің түбінен,
Үйіріп алған қобызым.
Желмаяның терісін,
Шанақ қылған, қобызым.
Ортекенің мүйізін,
Тиек қылған, қобызым.
Бесті айғырдың құйрығын,
Ішек қылған, қобызым.
Құлағыңды бұрайын,
Осы айтқаным болмаса,
Қайырып жерге ұрайын, – деп қобызды қолына алған 

кезде, аспап боздап қоя беріпті. Қобыз үнін бар табиғат, 
ұшқан құс, ескен жел, жүгірген аң – бәрі тоқтай қалып 
тыңдапты.

Ежелден қобыз аспабын кие дарыған адамдар тартқан.
Сыры мен қыры мол аспапты жыраулар мен абыздар, 
ұзандар мен бақсылар ғана қолданған. 

Қобыз тағдыры бақсылардың тағдырымен бірге. 
Қазақ даласына тарай бастаған ислам дінінің ең алғашқы 
қарсыласы да қобыз аспабы болыпты деген болжам бар.
Сол кездегі қобыз – тәңірлік діннің өкілі, бақсылардың 
ажырамас аспабы еді. Бел алған ислам дінінің өкілдері ең 
алдымен тәңірдің жердегі елшісі - бақсыларды қудалаған.

Бұл жөнінде әдебиеттанушы, өнертанушы, шығыс
танушы Әлкей Марғұлан былай деп жазады: «Ұлы бақсы, 
жыраулардың, қобызшылардың көп шыққан ортасы, 
әсіресе, қыпшақтар арасы (ХІІІ – ХІХ ғасыр). Олардың 
ішінде 1299 жылы Византия тарихында жазылған Көкем 
бақсы, Римға, Мысырға елші болып барған. Бұлардың 
кейбіреуі Мысырға қобызын ала барып, Мысырдың 
суретшілері оларды суретке түсіріп алған. Қыпшақтың 
ең атақты қобызшыларының бірі – Барақ бақсы. Қобыз 
тартумен бірге ол қыпшақ тілінде эпикалық жыр ай
тып, кейде өлеңдер жазып жүрді». Рашид әд –Диннің 
«Жамиғ ат-тауарих» («Жылнамалар жинағы») еңбегінде 
қобыз сөзінің арғы түбірінің «қыпшақ» сөзімен төркіндес 
екендігі айтылады. 

Қазақ халқының ислам дінінен бұрын ғасырлар бойы 
шаман дінін ұстанғанын тарихтан жақсы білеміз. Сол ша
ман дінінің қалдығы ретінде біздің заманға жеткен ерек
ше бір құбылыс – бақсылық. Шаман мәдениетіндегі 
бақсылық жайында ХVІІІ-ХІХ ғасырларда П.Паллас, 
П.Рычков, Д.Банзаров, Ш.Уәлиханов, Т.Карлейль, 
Г.Потанин, Ф. Поярков, Ә.Диваев, Б.Досымбеков сынды 
ғалымдар зерттеу жұмыстарын жүргізсе, Кеңес үкіметі 
заманында И.Чеканинский, Ә.Марғұлан, Ә.Қоңыратбаев 
секілді ғалымдар тұшымды еңбектер жазды. Көкше 
бақсы, сары Салтық бақсы, Көкем бақсы, Көсе бақсы, со
нымен қоса, Қойлыбай, Балақай, Сүйменбай, Танабай, 
Беркімбай, Сіләмбек, Нышан абыз сияқты атақты арқалы 
бақсылар Қорқытты өздеріне ұстаз тұтқан. Қорқыттың 
күй сазы тек қазақ халқында ғана емес, туысқан халықтың 
көпшілігінде кездеседі. Сондықтан да ғасырлар түкпірінен 
философиялық сыр шертетін Қорқыттың музыкалық 
мұрасы- түркі тектес халықтарға ортақ асыл қазына.

Қобыз аспабы Кеңес кезеңі тұсында да көптеген 
қудалаушылық көрген. Бақсы аспабы деп, ойнауға тыйым 
салынған аспап. Дегенмен де өнер адамдары, халықтың 
арқасында ХХ ғасырдың 70 жылдарында қайтадан 
жаңғырған.

Табиғаттың қайталанбас дыбыстарын айна қатесіз 
бере алатын бұл аспаптың әлі күнге дейін жұмбағы көп.
Оның даусы қасқырдың ұлығанын, адамның даусын, 
желдің ысқырғанын, жебенің нысанаға тық етіп тигенін, 
аққу қанатының қағысын, судың сыңғырын бере алады. 

 Қобыз аспабының бірнеше түрі кездеседі. Соның 
ішінде бүгінде қылқобыз – ерте заманнан келе жатқан екі 
ішекті ысқышпен ойналатын аспаптың бірі. Қылқобыздың 
ішегі жылқы қылынан жасалады. Сондықтан бұл аспап 
халық арасында қылқобыз атауымен танымал.

Қобыз аспабының екі ішектісімен бірге – үш, төрт 
ішектілер және «нарқобыз», «жезқобыз» деп аталатын 
түрлері де бар. Әбден көз таныс болған, өзіндік жасы
рын сыры мол, адамның еркіне көне қоймайтын, күрделі 
аспап. Ал одан дыбыс ысқыш арқылы шығады және 
сол себепті қылқобыз ыспалы аспаптар тобына жата
ды. Қыл қобыздың ішіндегі ең үлкен түрі – нар қобыз. 
Шанағының үлкен болуына байланысты дауысы зор 
әрі жуан болып келеді. Боздаған нар түйенің дауысына 
ұқсайды. Нар қобызды тартқанда оның зор үні талай жер
ге дейін естіледі. Тарихи деректерге сүйенер болсақ, нар 
қобызды бақсылар тәңірмен тілдескенде, жын-перілерді 
қашырғанда және өзге де діни рәсімдерде пайдаланған 
екен. Сондай-ақ аспап жаугершілік замандар мен әскери 
салттарда ұрандату, атой салу, рух беру мақсатында 
қолданылған.

Қазақ халқы қобыздың ерекше үнімен қоса, пішініне 
де зор мән берген. Әсіресе, қасиетті аспапты аққу құсына 
ұқсата жасаудың өзіндік бір ерекешелігі бар. Қазақтар 
аққуды қастерлеп, кие тұтып, өздерінің тотемі еткені 
белгілі. Академик Әлкей Марғұлан да қобыз бейнесін 
аққуға ұқсата жасаудың негізгі себептерінің бірін осы 
құстың киелілігімен байланыстырған. Осындай аққу 
бейнесі салынған қобыз аспабының бірі 2012 жылдан бері 
«Қорқыт ата» мемориалды музейінің қорында сақтаулы. 

Сырдың бойы сыр тұнған тарихи орындар мен 
ескерткіштерге бай. Солардың ішінде түркі халық
тарының бәріне ортақ тарихи тұлға, кемеңгер ойшыл, 
ғажайып музыкант Қорқыт бабаның құрметіне қойылған 
ескерткіш архитектуралық кескінімен ерекшеленеді. 
Қорқыт ата мемориалды кешені Қызылорда облы
сы, Қармақшы ауданы Жосалы кентінің солтүстік-
батысындағы 18 шақырым жердегі Қорқыт станция
сына жақын төбешік үстінде орналасқан. Коммунистік 
партияның асқақтап тұрған шағында, сол кезеңдегі 
аудан  басшысы Елеу Көшербаев кешенді тұрғызуға 
ерекше ықпал жасаған еді. Соныңнәтижесінде кешен 
құрылысы 1980 жылы архитектор Б.Ә.Ибраев пен физик-
акустик С.И.Исатаевтың жобасымен тұрғызылды. 1997 
жылы ескерткішті қалпына келтіру, жөндеу жұмыстары 
жүргізіліп тұтас архитектуралық ансамбль жасалып, ме
мориалды кешенге айналды. 2000 жылы кешен жанынан 
музей ашылды. Музей экспозициясында Қорқыт ата өмір 
сүрген дәуірдің тарихы мен мәдениеті жайлы мәліметтер 
беретін материалдар қамтылған.

Кешен аумағындағы қобыз ескерткіші төрт элемент
тен тұрады. Жоғары жағы кеңейе келіп, шөміш пішінде 
түйіскен қобыз бейнесіндегі он екі метрлік стела төрт 
тарапқа қаратып тұрғызылған. Оның түйісер түбіндегі 
орталы ғына 40 металл түтік орнатылған. Олар жел соққан 
кезде қобыздың сарынымен үндес дыбыс шығарады. 
Бізге жеткен аңызда Қорқыт ата дүниеден өткеннен 
кейін, мазарының жанына қойылған қобызынан желдің 
күшімен ертелі кеш әдемі әуендер естіліп тұрғаны айты
лады.Осы аңыздың түбі ақиқат екенін ескеріп желге үн 
қосатын қобыз бейнесіндегі ескерткіш Қорқыт ата жер
ленген жер – Сыр бойында бой көтерген.

Бүгінде қобыздың үнімен қарсы алатын Қорқыт ата 
мемориалдық кешені тек қазақстандықтардың ғана емес, 
шетел азаматтарының да қызығушылығын туғызатын 
қасиетті орын.

Қазақ халқының тарихи-этникалық мәдениетінің көне 
көзі, рухани қазына мүлкі, эпостық және аспаптық өнерді 
күні бүгінге дейін сақтап жеткізуші мұра болып санала
тын қобыз аспабы ұрпақтан-ұрпаққа  жалғасары анық.

Қобызды айтқанда, оны алғаш жасаушы мен кейінгі 
таратушыларды да ой-пікіріміздің арқауы етуіміз керек. 
Олар біртуар таланттар, ғұлама өнер иелері, өз туындыла
ры арқылы өз дәуірінің тарихын музыка тілімен жеткізген 
ақындар мен күйшілер. Солардың бірі әрі бірегейі, күй 
атасы – Қорқыт.

О.БЕГАЛИЕВ,
Қорқыт ата мемориалды музейінің ғылыми қызметкері,

Қызылорда облысы, Қармақшы ауданы

ҚОРҚЫТ ПЕН ҚОБЫЗ – ЕГІЗ ҰҒЫМ

ІздЕу САЛАды
Қызылорда қаласы, Т.Дәуітбаев көшесі №39 үйдің тұрғыны болған, 1991 жылдың 15 ма

мырында туылған Байзакова Жанерке Жұманәлиқызының 2023 жылдың 9 тамызынан бастап 
хабар-ошарсыз кетуіне байланысты анасы Сахыпова Шарбан Башеновна іздеу салады.

Қызылорда қалалық сотының 2024 жылдың 4 қазандағы ұйғарымымен хабарландыру  
жарияланған күннен бастап 3 (үш) ай мерзім ішінде көрген-білген кісілер болса мына 
телефондарға хабарласуын сұраймын: 87478804784.

ЖОЛдАу ЖАрҚын БОЛАшАҚҚА 
ЖОЛ АшАды

Мемлекет басшысы Қасым-Жомарт Тоқаев 
«Әділетті Қазақстан: заң мен тәртіп, экономикалық 
өсім, қоғамдық оптимизм» атты Жолдауында осыған 
дейін атқарылған жұмыстарды саралап, егемен елдің 
ертеңі үшін мақсат-міндеттерімізді айқындап берді. 
шындығында оны жүзеге асыру баршамызға ортақ 
міндет екені даусыз. Міне, әрқайсысымызда осындай 
түсінік болғанда ғана біз соның жемісін көреміз.

Президент айтқандай, біз дамудың жаңа бағдарын 
таңдап отырмыз. Қазір нарықтық заманда экономиканың 
алға басуы бәрінен маңызды. Тек соған жұмыс жасау 

керек. Әлбетте бұған дейін де экономиканы әртараптандыру ісінде серпін болды. Тіпті 
инфляция да баяулады, елдің халықаралық резерві 100 млрд доллардан асты. Өңдеу 
өнеркәсібі тау-кен саласымен салыстырғанда жылдам өсіп жатқаны да Жолдауда тайға 
таңба басқандай хатталды.

«Бізге ендігі артылар міндет қандай?» деген сауалдың да түйінін тарқатайық. 
Шындығында бізге енді осы қарқынды жоғалтпау керек. Яғни бұған дейін жасалған 
қолайлы жағдайды тиімді пайдаланып, жаңа инвестициялық кезеңді бастаудың маңызы 
жоғары.

Кешегі Жолдауда Мемлекет басшысы Үкімет пен әкімдердің назарын экономиканың 
құрылымын өзгертуге аударды. Бұл тұрғыда еліміздің тұрақты дамуына мүмкіндік беретін 
жаңа тетіктерді іске қосу керек. Бірақ негізгі міндет – азаматтардың табысын арттыру. 
Шындығында жұмыс жүйелі болса, бұл шаруаны жүзеге асыру да оңай.

Жалпы Жолдауда елдің әлеуетін көтеруге ерекше басымдық берілгенін бағамдау қиын 
емес. Тіпті Президенттің экономиканың күретамырына қан жүгіртуге негізделген әрбір 
жобасының түпкі мақсаты да осыны меңзейді. Расында бұл салада серпін қалыптасса, 
әлеуметтік теңсіздік төмендейді. Бұл – бір, екіншіден, орта тап күшейеді. Мұны еліміздің 
әлеуетін көтеруге төте жол деуге болады. Ол үшін кез келген істің басты өлшемі тиімділік 
болуы тиіс. Сонда ғана Президент айтқандай, әрбір шешім, әрбір жобаның ең алдымен ел 
жемісін көреді. Түптеп келгенде, халықтың күткені осы еді. 

Баршамыз саяси құжаттағы мақсат-міндеттердің орындалуына жауаптымыз.
Қызылорда облысы бойынша Қазынашылық департаментінің ұжым мүшелері Жол

дауды қолдай отырып, өз қызметі саласы бойынша туындайтын жұмыстарды уақытылы 
және сапалы атқаратын болады.

Ә.дүйСЕнБАЕВ,
Қызылорда облысы бойынша 

Қазынашылық департаментінің басшысы

Асуы жоқ асулардан асайық,
Ашылмаған тас қақпаны ашайық.
Болмағанды болдырайық дүниеге,
Жаңа тұрмыс жаңа жерге жасайық.

Сәкен Сейфуллин

Мектеп – парасат пен кемелдікке 
бас тайтын қақпа. Мектеп – ертең 
мен бүгінді жалғайтын білім ошағы, 
сәулелі болашаққа апарар кеме. 
Қазір елімізде түрлі білім ордалары 
салынып, ұрпаққа жаңаша бағытта 
білім таратуға атсалысу үстінде. 

Сыр өңірі өнер мен білімге, 
ағартушылыққа ертеден-ақ ерекше 
көңіл бөлген. Бұл өңірден ғылымның 
әр саласының саңлақтары түлеп 
ұшқан. Талайдың талабын таудай 
етіп, асқақ армандар мен мақсат
тардың іске асуына себепкер болған, 
Қызылорда қаласындағы тарихы 
терең білім орда ларының бірі – Сәкен 
Сейфуллин атындағы №4 ІТ мектеп-
лицейі. 

Тарихы ертеден тамыр жайған мек
тептің алғашқы іргетасы 1964 жылы 
қаланды. 1964 жылдан 2000 жылға 
дейін С.Сейфуллин атындағы №4 орыс-
қазақ орта мектебі болып келсе, 2000-
2001 оқу жылынан бастап қазақ сынып
тары ғана оқытыла бастады. 

Мектептің әр кезеңде жеткен жетіс
тігі аз болған жоқ. Осы алдыңғы 
қатардан көрінуіне үлес қосқан №4 
орта мектеп сонау Қасымбек Ибраев 
басқарған алғашқы жылдардан бері та
лай асу, белестерден өтіп, дәуір кезеңіне 
сәйкес жаңалықтарға үн қосып, 
алдыңғы толқын ұстаздар негізін салған 
дәстүрді сақтап келеді.

Алғашында орыс-қазақ мектебі 
болып  ашылып, білім ошағы өзінің 
өсу-өркендеу жолында талай қиындық 
пен табысты сәттерді бастан кешті. 
Бүгінгі тәуелсіз елдің талантты балала
рын оқытатын «ақпараттық-технология 

мектеп-лицейі» (IT-мектеп-лицей) дең
гейіне дейін көтерілді.

Шәкірті биіктен кө рінсе ұстаз 
мерейі артары сөзсіз. Әмбебап білім 
ордасының бәсекеге қабілетілігі тү
лектерінің деңгейімен өл шенсе керек. 
Бұл тағылымды білім ордасы бүгінгі 
күнге дейін мыңдаған түлекті ұшырды. 
Қазіргі таңда олар қоғамның кез кел
ген саласында еліміздің дамуына үлес 
қосып жүрген азаматтар. 

Алмат Бақытбекұлы басқарып отыр
ған мектеп ІТ-мектеп-лицейі стату

сын алып, шәкірттердің түрлі бағытта 
білімін жетілдіруіне мүмкіндік тер ашу
да. Мектептің материалдық-техникалық 
базасы да жаңартылып, ұстаздар білім 
беруде соңғы техноло гия ларды пай
далануда. Бүгінде мектепте ұстаздар 
мен оқушыларға біліммен қатар шы
ғармашылықпен де айналысуға барлық 
жағдай жасалған.

Білім сапасын арттыру, жас шәкірт
тің қабілетін шыңдау өмірден өз керегін 
ала білуге үйрету ұстаз үшін бейнетпен 
келетіні анық. Осындай шәкірттерді 
тәрбиелеуде аянбай еңбек еткен ұла
ғатты ұстаздарымыздың еңбегі еш 
кетпейтініне сенім мол. 

Бүгінгі күні білікті кадрлар жұмыс 
жасайтын бұл білім ордасы әлі де 
мықты маман, Отанға қызмет етер 
талай түлектерді тәрбиелейді. Та
рихы кемел, руханияты биік білім 
ордасының алар асуы алда. Жарты 
ғасырдан астам уақыт бұрын іргетасы 
қаланып, талай ұрпақтың  көкірек 
көзін ашқан бұл мектеп атауы тарих 
сахнасында алтын әріппен жазылары 
сөзсіз.

Гүлсезім шыМАнОВА,
С.Сейфуллин атындағы 

№4 ІТ мектеп-лицейінің 
қазақ тілі мен әдебиеті 

пәні мұғалімі

Тарихы Терең 
білім ордасы

Басы 1-бетте

Үкімет мүшелері толық қатысқан жиында мәслихат депутаты 
ұлттық дәстүр мен өнердің ордасына айналатын оңаша шаңырақтың 

қажеттігін баса айтып, ұсыныс білдірді.
– Мәселен, Қытайдағы дәстүрлі Пекин орталығы, Италиядағы 

Ла Скала, Қырғыз ағайынның дәстүрлі Манас орталығы өз 
ұлтының төл өнері мен дәстүрін сақтап, дамытып отыр. Бізге де 

осындай республикалық деңгейдегі ұлтымыздың ән, күй, жыр, 
айтыс-термесін әлемге танытатын дәстүрлі ұлттық театр ауа-

дай қажет. Ол жай ғана театр емес, қазақ ұлтының рухани 
байлығын баршаға паш етіп, ұрпақ тәрбиесіне оң әсерін 

тигізетін орталық болатынына еш күмәнім жоқ, – деді 
Ринат Рифхатұлы.

Мінберде айтылған дәл осы сөздер желіде жел-
дей тарады. Оның дәлелі Ерлан Рысқали, Елмұра 

Жаңаберген, Айгүл Елшібаева сынды дәстүрлі 
өнер өкілдері қолдау білдіріп, парақшасында 

бөлісті. Дегенмен халық ішінен «басқа мәселе 
құрып қалды ма?» деген желеумен қарсылық 
танытқандар да табылды.

Осы орайда Мәжіліс депутаты айтқан 
әлем елдерінің дәстүрлі орталықтары жай-
лы оқырманға бірқатар мәлімет беруді 
жөн көрдік.

Қырғызстандағы 
дәстүрлі «Манас» 

орталығы
Қырғызстандағы Манас орта-

лығы – ұлттық мәдени және тари-
хи мұраны сақтауға бағытталған 
мекеме. Орталық қызметкерлері 
Қырғызстанның халық эпосы «Ма-
насты» зерттеп, насихаттаумен ай-
налысады. Қырғыз халқының ең 
маңызды әдеби мұрасы болып сана-
латын аталмыш эпостың мазмұны 
ел тарихы, батырлық дәстүрлері 
мен мәдени құндылықтарын 
бейнелейді.

Орталық эпосты ғана зерт-
теп қоймай, сонымен қатар ұлттық 
мәдениетті сақтау, дамытуға да көп 
көңіл бөледі. Орталықтың басты 

мақсаты – «Манас» эпосының толық 
нұсқаларын жинап, оларды ғылыми 

түрде зерттеу, көпшілікке тарату және 
осы мұраны болашақ ұрпаққа жеткізу.

Орталық түрлі жобалар мен іс-шара-
ларды ұйымдастырады, соның ішінде:

• Манасшылар фестивальдері – 
бұл дәстүрлі өнердің жандануына және 

көпшілікке көрсетілуіне арналған шаралар. 
Фестиваль барысында манасшылар халық ал-

дында өз өнерлерін көрсетеді.
• Зерттеу және ғылыми конференциялар – 

эпосты зерттеумен айналысатын ғалымдар мен 
зерттеушілер үшін ғылыми алаң. Бұл жерде эпостың 

түрлі нұсқалары, мәдениет пен тарихтағы орны 
талқыланады.

• Мәдени-ағартушылық бағдарламалар – мектептер 
мен жоғары оқу орындарында, сондай-ақ халық арасында 

«Манас» эпосын таныстыру, жас ұрпақты осы құндылықтарға 
жақындату бағытындағы жұмыстар.

• Халықаралық байланыстар – Қырғызстанның шекарасынан 
тыс жерде де эпосты таныстыру мақсатында түрлі халықаралық 

жобаларға қатысады.
Манас орталығы мәдениет министрлігінің қолдауымен жұмыс 

істеп, бүгінде Қырғызстанның ғана емес, жалпы түркі әлемі үшін 
маңызды орталықтардың бірі болып отыр.

Қытайдағы дәстүрлі Бейжің орталығы
Бейжің – аспан асты елінің астанасы, әлемдегі ең көне және тарихи маңызы 

бар қалалардың бірі. Ол бірнеше ғасырлар бойы Қытай империясының саяси, 
мәдени және рухани орталығы болып келді. Дәстүрлі Пекин орталығы – қаладағы 

ескі аудандар мен тарихи жерлерді қамтиды. Онда Қытайдың бай мәдениеті, архи-
тектурасы және тарихы бейнеленген. Дәстүрлі Пекин орталығы Қытай мәдениеті 

мен тарихының символы болып, әлем елдерінен туристер жиі-жиі табан тірейтін 
жерге айналған. Мұндағы ең маңызды дәстүрлі орындар:

Тыйым салынған қала – Пекиннің жүрегі болып саналады. Мин және Цин 
әулеттерінің билік құрған тұсында салынған бұл кешен әлемдегі ең ірі императорлық са-
рай. 72 гектар аумақты алып жатқан ол 980 ғимараттан тұрады. Қытай архитектурасының 
керемет үлгісі болып саналатын қала ЮНЕСКО-ның Бүкіләлемдік мұра тізіміне енген. 
Деректерге сүйенсек, бұл сарайда тек император мен оның әулетінің мүшелері өмір 

сүрген, ал қарапайым халыққа кіруге тыйым салынған. Сондықтан «Тыйым салынған 
қала» деп аталып кеткен. Сарайдың әрбір бөлшегі императордың құдіреті мен билігін 
көрсетуге бағытталған, мұнда ежелгі қытайлық философияның элементтері, мысалы, 
инь және ян, бес элемент теориясы қолданылған.

Пекиннің тағы бір маңызды діни-мәдени нысаны – Аспан храмы. Бұл храм ежелгі 
Қытайдың діни өмірінің орталығы болып, императорлардың жыл сайын аспанға 
құрбандық шалу орны ретінде қызмет еткен. Аспан храмы ежелгі қытайлықтардың 
космологиялық көзқарастарын бейнелейді. Ол аспан мен жер арасындағы байла-
ныс, табиғи циклдер және адамның табиғатпен үйлесімді өмір сүру қажеттілігі тура-
лы идеяларға негізделген. Сондықтан храм кешенінің барлық элементтері, мәселен 
құрылыс заттарының пішіні мен бояуында аталған философия айғайлап тұр.

Хутундар – Пекиннің ескі аудандары мен тұрғын үйлері орналасқан тар көшелер. 
Бұл аудандар қала тұрғындарының күнделікті өмірінің айнасы іспетті. Хутундар алғаш 
рет Юань әулеті кезінде пайда болды, содан бері олар Пекиннің маңызды әлеуметтік 
құрылымына айналды. Бүгінде хутундардың бір бөлігі бұзылып, орнына жаңа 
құрылыстар салынғанымен, кейбір аудандар өз болмысын сақтап, туристер үшін ерекше 
қызығушылық туғызып отыр. Хутундарда серуендеу арқылы қытайлықтардың дәстүрлі 
өмір салтымен, тұрмысымен танысуға болады.

Пекин операсы – Қытайдың ұлттық дәстүрлі өнерінің 200 жылдан астам тарихы бар 
театрлық өнер түрі. Пекин операсы тек музыка мен драма емес, сонымен қатар дәстүрлі 
қытай философиясы мен этикасын паш етеді. Онда адамгершілік, батырлық, адалдық, 
патриотизм сияқты құндылықтар жеткізіледі. 

Тяньаньмэнь алаңы – Пекиннің тағы бір символикалық орны. Бұл алаң әлемдегі ең 
ірі қоғамдық алаңдардың бірі және Қытайдың саяси һәм мәдени тарихындағы маңызды 
оқиғалардың орталығы. Ол Цин әулеті билік құрған жылдардың соңына қарай салынған. 
Тяньаньмэнь алаңының айналасында бірнеше маңызды ғимараттар орналасқан, олардың 
ішінде Қытай Халық тарихы мұражайы және Халық батыры ескерткіші бар. Алаң қазіргі 
Қытайдың саяси билігін, халық бірлігін және мемлекеттің қуатын айқындайды.

Қорытындылай келе дәстүрлі Пекин орталығы – бұл Қытайдың бай тарихы мен 
мәдениетінің басты айнасы. Қаланың осы бөлігінде бірнеше ғасырлар бойы қалыптасқан 
мәдени, философиялық және архитектуралық мұралар сақтаулы. Айта кетейік, жоғарыда 
аталғандар тек Қытайдың ғана емес, әлемдік мәдениет тарихындағы ерекше орны бар 
жәдігерлер.

Ла Скала театры: 
Италиядағы әлемге әйгілі опера орталығы

Ла Скала театры – әлемдегі ең атақты және беделді опера театрларының бірі. Ми-
лан қаласында орналасқан бұл мәдениет ордасы 1778 жылдан бері өнер сүйер қауымды 
классикалық музыканың үздік шығармаларымен таныстырып келеді. Ла Скала опера 
өнері мен балеттің ең танымал сахналарының бірі ретінде танылып, Италияның ғана 
емес, дүние жүзілік музыка тарихына үлкен үлес қосты.

Ла Скала театрының тарихы XVIII ғасырдан бастау алады. 1776 жылы Миландағы 
Корольдік театр өртке оранғаннан кейін жаңа опера театрын салу қажеттілігі туында-
ды. Сәулетші Джузеппе Пьермарини австриялық патшайым Мария Терезаның тапсыры-
сы бойынша орталықты екі жыл ішінде салып шыққан. Театр 1778 жылдың 3 тамызын-
да композитор Антонио Сальеридің «L’Europa riconosciuta»  операсымен ресми түрде 
шымылдығын түрді.

Ла Скалада Джоаккино Россини, Винченцо Беллини, Гаэтано Доницетти және Джу-
зеппе Верди сынды әлемге әйгілі композиторлардың опералары көрермен назарына 
ұсынылды. Бұл сахнада ұлы композиторлардың туындылары алғаш орындалып, олардың 
шығармашылығын халықаралық деңгейде танылуына ықпал етті.

Театр өзінің классикалық үлгісіндегі архитектурасымен ерекшеленеді. Сыртқы 
көрінісі салыстырмалы түрде қарапайым болғанымен, театрдың ішкі дизайны сән-
салтанаты мен керемет акустикасы талайды таңдандырған. Театрдың көрермен залы 
2000-нан астам адамға шақталып, бірнеше деңгейде орналасқан және қызығы мұндағы 
ең танымалы «балкондар» көрінеді. Олар театрға тән ерекшеліктердің бірі саналып, 
көрерменге қойылымды түрлі ракурстан көруге мүмкіндік береді.

Театрдың ерекше акустикасы опера өнерінің жауһарларын тыңдауға ең қолайлы 
орындардың біріне айналдырды. Залдың архитектурасы дыбыстың біркелкі естілуін 
қамтамасыз етеді, бұл әртістердің орындаушылығын одан әрі әсерлі ете түседі.

Ла Скала сахнасы опера мен балет өнерінің ірі шығармаларының алғаш орын-
далуымен әйгілі. Мұнда Джакомо Пуччини, Вольфганг Амадей Моцарт сияқты ұлы 
композиторлардың опералары алғаш рет көрерменге жол тартқан. Әр маусымда театр 
сахнасында жаңа қойылымдар дайындалып, классикалық музыканың таңдаулы туынды-
лары қайталанып көрермен назарына ұсынылып отырады.

Осы күндері де Ла Скала – әлемдік опера мен балет өнерінің ең маңызды 
орталықтарының бірі болып қала береді. Театр жыл сайын жаңа маусымдарын ашып, 
әлемнің түкпір-түкпірінен келген өнер сүйер қауымға классикалық музыканың ең үздік 
туындыларын ұсынады. Ла Скала оркестрі мен хоры, сондай-ақ балет труппасы әлемдік 
гастрольдерге шығып, өнерін кең аудиторияға таныстырып келеді. Сонымен қатар Ла 
Скалада музыкалық білім беру бағдарламалары да бар. Мұнда жас таланттар опера 
өнері мен музыкалық орындаушылықтың қыр-сырын меңгеріп, болашақта сахнада өнер 
көрсетуге мүмкіндік алады. Театрдың жанында Ла Скала мұражайы орналасқан, онда та-
рихи құжаттар, костюмдер және музыкалық аспаптар көрмесі ұсынылған.

Аталған театр 2017 жылдың тамыз айында Қазақстанға табан тіреген болатын. Хор, 
оркестр, солистер мен техникалық қызметті қосқанда толық құрам 260 адам Астана Опе-
ра театрында Джузеппе Вердидің «Фальстаф» операсы мен Людвиг ван Бетховеннің «Ре 
Минор, Ор 125 №9» симфониясын қалың көрермен назарына ұсынды.

 

Түйін. «Шала білім мен шалағай мәдениет бір құлатпай тынбайды» дейді 
Ғабит Мүсірепов. Жоғарыда келтірілген мәліметтер арқылы әрбір ұлттың тарихында 
мәдениеттің алатын орны қашан да биік екенін айтқымыз келеді. Біздің тілек – баба-
дан балаға жалғасқан төл мұрамызды қайта жаңғыртып һәм туризмді дамытып, әлем 
жұртына мәдениетімізбен мақтанатын деңгейге жету.

Аружан ОРАЛБАЙ

Дәстүрлі ұлттық театр қажет пе?

ТРЕНДКЕ АЙНАЛҒАН ТӘТТІТРЕНДКЕ АЙНАЛҒАН ТӘТТІ

Қызығы тәттілер, оның ішінде 
шоколадтар ми мен жүрекке де 
пайдалы көрінеді. Шоколадтағы 
флавоноидтар және кофеин сияқты 
заттар мидың жұмысын жақсартып, 
зейінді арттырады. Бұл әсіресе ащы 
қара шоколадқа тән қасиет, өйткені 
оның құрамындағы пайдалы заттар 
когнитивті қабілеттерге оң әсер етеді. 
Сонымен қатар дәл осы қара шоколадтың 
құрамындағы антиоксиданттар қан 
айналымын жақсартып, қан қысымын 
реттейді. Бұған қоса, холестерин 
деңгейін төмендетуге көмектесіп, 
жүрек ауруларының алдын алуға ықпал 
етеді.

TikTok-та созылмалы әрі қытырлақ 

жасыл түсті салмасы бар шоколад 
жеп жатқан адамдарды жиі байқаған 
боларсыз. Желі қолданушыларының 
қызығушылығын тудырып, лезде 
танымалдыққа ие болған шоколадты біз 
«Дубайский шоколад» деген атаумен 
білеміз. Ал негізі ол «Fix» деп аталады. 
Бұл сөз «ерекше дәмді» деген мағына 
береді.

Дубай шоколадтары өз отанында 
шамамен 15 мың теңге болса, 
Қазақстандағы құны 22 мыңнан бастап 
30 мыңға дейін жеткен. Аталған тәттіні 
жағдайына қарамай жапа тармағай 
сатып алғандар қоғамның қаржылай 
сауатының деңгейін тағы бір дәлелдеп 
берді.

Дубай шоколадының шығу 
тарихына тоқталайық. Тәтті 2021 
жылы 38 жастағы дубайлық Сара 
Хамуда есімді әйелдің тәжірибесінен 
туындаған. Аталмыш шоколадты ойлап 
табуға оның жүктілік кезеңінде тәттіге 
деген жеріктігі себеп болған көрінеді. 
Кейін өнімді сатылымға шығарған ол 

кәсіпкерлікпен айна лысуды 
қолға алған. Ал бұл тәттінің 
әлемге танылуына тікелей әсер 
еткен Мария Вехера есімді желі 
қол данушысы. Оның батончикті жеп 
отырған ASMR-видеосы 90 миллионға 
жуық қаралым жинады. Нәтижесінде 
әлем халқының қызығушылығын 
тудырған өнімге сұраныс сағаттап арта 
түскен. Алғашқы әрі түп нұсқасын 
жасаушы Сараның айтуынша, тәттіге 
күніне мыңға тарта тапсырыс түседі 
екен. 

Бұл шоколадтар құрма, карак және 
кнафе сияқты шығыс дәмдерімен 
ерекшеленеді. 200 грамдық бір 
шоколадтың бағасы 20 доллар (9200 
теңге). Оның түп нұсқасы тек Дубайда 
сатылады. Әрбір шоколад қолдан 
жасалатындықтан, барлық сұранысты 
қанағаттандыру мүмкін емес дейді 
өндірушілер. Бастапқыда үйден 
дайындауды бастаған Сараның қазір 10 
адамнан құралған командасы бар.

Дубай шоколадын үй жағдайында 

дайындауға қызығушылық танытқан 
жандардың да қарасы қалың. Оның 
ішкі салмасы қытырлақ катаифи, 
пісте пастасы және тахини сияқты 
ингредиенттерден дайындалып, сырты 
шоколадпен қапталады. Катаифи – ұсақ 
вермишельге ұқсас қамыр түрі, оны 
Таяу Шығыс өнімдерін сататын арнайы 
дүкендерден табуға болады.

Иә, сұраныстың әп сәтте артуына 
орай тәттінің көшірмесін жасап 
сатқандар мол пайдаға кенелгені 
анық. Мұндайда сатып алушы өз 
сауатына, сатушы ар-ұятына жүгінгені 
дұрысырақ. «Ризықтың оннан тоғызы – 
саудада» десек те, пайда көрудің діндегі 
пайыздық шектеуін де ескергеніміз 
абзал.

Аружан ОРАЛБАЙ

Тәттіні шамадан тыс пайдалану зиян деп санағанымызбен оның пайдалы тұстарын да 
жоққа шығара алмаймыз. Мәселен оны мөлшерлеп пайдаланар болсаңыз, шаршаған ағзаны 
тез қалпына келтіруге көмектеседі. Сондай-ақ серотонин мен эндорфин сияқты «бақыт 
гормондарының» бөлінуін арттырады. Бұл адамның өзін жақсы сезінуіне, көңіл-күйінің 
жақсаруына әкеледі. Яғни стресс кезінде шоколад немесе басқа тәттілерді тұтыну – біршама 
жеңілдеу сезімін сыйлайды.

Онлайн әңгімеміз бала Айбардың 
арманы жайында басталды. Ол балалық 
шағында аспаздық туралы тіпті 
ойламағанын айтты. Алайда тағамға 
деген махаббаты студенттік шақта, 
жатақхана қабырғасында қалыптасқан.

– Университетте «Спорт және 
туризм» саласында оқып жүргенде 
жатақханада жиі тамақ әзірлейтінмін. 
Достарым әр тағамымды жоғары 
бағалап, таңданатын. Тіпті «біздің 
аспаз» деп те атап кетті. Кейде сол 
қалжың мені тағам әлеміне қарай 
жетелеген секілді көрінеді, – деді ол 
күлімсіреп. 

Ал егер аспаздық жолды 
таңдамаса ата-әжесінің ізімен мал 
шаруашылығына бет бұрар еді. 
Себебі осы салаға қызығушылығы 
бар екенін айтып өтті. Сонымен қатар 
кейіпкерімізбен таныса келе, оның 
Қазақстанның бірқатар қаласында 
жұмыс істеп қана қоймай, өзге 
мемлекеттерде де тәжірибе жинағанын 
байқадық. 

– Тағам, мейрамхана, аспаздық 
саладағы еңбек өтілімім – 10 жыл. Ал 
керемет тәжірибе ретінде Мәскеуде 
өткен мемлекетаралық аспаздар 
сайысын мақтанышпен айтамын. 
Бұдан бөлек басқа да байқауларға 
қатысып, білімімді шыңдауға 
тырысамын. Ел ішінде де тапсырыс 
қабылдап, түрлі мейрамханаларда 
жұмыс істедім. Әр мейрамхананың 
бір-бірінен айырмашылығы көп, бірақ 
әрқайсысынан үйренерлік дүниелер 
бар. Бүгінде бұл сала елімізде қарқынды 
дамып келеді. Егер алысты көре алсаңыз, 
аспаздықты табысты саланың бірі деп 
айтар едім. Бастысы жаңашылдық 
қажет, оны енгізіп те жатырмыз, – деді 
Айбар Қуанышбекұлы.

Аспаздардың өмірі көпке қызық. 
Әңгіме барысында бір күнінің қалай 
өтетінін және қызықты оқиғасын 
сұрағанда: 

– Біздің тіршілігіміз ерекше. 
Күніне 12-16 сағат тік тұрып тамақ 
дайындаймыз. Нақты есептемедім, 

бірақ күніне шамамен  200-300 
тағам әзірлеймін. Жұмыс барысында 
ұжымдастармен қалжыңдап та 
үлгереміз. Өзіңізге «құпия» ретінде 
айтайын, кейде көзге жас та аламыз. 

Халық арасында қазір ең танымалы 
– ет. Ол біздің ұлттық тағамымыз 
болғандықтан, бірінші орында тұрады. 
Ал авторлық тағамдарымның бірі –
нохат қосылған көкөністер мен «кари» 
тұздығында дайындалған қойдың 
бел арқа еті. Қазақы асханадан бөлек 
итальян, үнді, мексика және қытай 
асханаларында жұмыс істедім. Ал 
қызықты оқиғамен бөлісу қиын. Қызмет 
барысында есте қалған, жүрекке жылу, 
ал жүзіңе күлкі сыйлатын оқиға көп. 
Оны түгел айтып тауыса алмаймыз. 
Ол үшін самаурынмен шәй қою керек 
шығар.

Әуелде сіз «Айбардың шабыты 
неде?» деп сұрақ қойғанда біршама 
ойландым. Себебі идея, шабыт қайдан 
келетінін білмеймін. Әйтеуір, кейде 
ойға келеді де, жасап көремін. Ұнамаса, 
оң нәтижеге жетпейінше тынбаймын, – 
деп жылы жауап қатты.

Оқырмандарға да қызық сауалдарды 
жолдадық. Осылайша аспаздардың 
жалақысы мен мейрамханадағы 
тағамдарды есептеу туралы әңгіме 
өрбіді. 

– Әр тағамның құнын өзіміз 
есептеп, басшылықпен бірлесе жұмыс 
істейміз. Оның өзі де жауапты сәт. 
Бағасы нақтыланса қол қойылып, 

бекітіледі. Ал жалақыны еңбегімізге 
қарай аламыз, нақты сомасын айта 
алмаймын, – деді ол.

Қоғамда «аспаздық тек әйелдің 
жұмысы» деген пікір қалыптасқанымен, 
Айбар бұл оймен келіспейтінін айтты. 
Ал егер болашақ жарының ас үйге 
икемі болмаса?...

– Үйдің жұмысын екіге бөлген 
дұрыс емес. Аспаздықты да бөліп 
жармаймын, барлығы тең деп айтар 
едім. Сондай-ақ өзім үйде тамақ 
әзірлеймін. Мерекелік дастарханға да 
көңіл бөлемін. Ал болашақ келіншегіме 
байланысты сауалдың жауабы оп-оңай. 
Барлығын да үйретеміз.

Қызық дерек болсын, жапондықтар 
суши мен сашими дайындауға 
ерекше назар аударады. Бұл ретте 
тағам дайындау көбіне ер адамдарға 
тапсырылады. Себебі олардың дене 
температурасында айырмашылық бар 
көрінеді. Бұл температура әсіресе шикі 
балықпен жұмыс істегенде маңызды. 
Сондықтан ер адамдардың қолының 
температурасы дәл осы процеске 
қолайлы деседі, – деді ол.

Сұхбат соңында Айбар 
Қуанышбекұлы кәсібі жөнінде тілге 
тиек етті. Ол Арыс қаласында «Техас» 
технологиясын қолданатын «BBQ 
Pecha-roach» атты мейрамханасының 
негізін қалаған. Ал қазір Ақтау 
қаласында жас аспаздарды үйретумен 
айналысады. 

Інжу МАРЖАН

Кейде тағдыр бізді мүлдем күтпеген жолдарға жетелейді. 
Бүгінгі кейіпкеріміз бұл сөзімізге дәлел. Себебі спорт пен туризм 
саласында білім алған ол қазір кәсіби аспаз ретінде еңбек етіп, шәкірт 
тәрбиелеуде. 

Айбар Таңатбек – ежелгі рухтың ошағы атанған Түркістанға 
қарасты Арыстың тумасы, 10 жылдан астам тәжірибесі бар бас аспаз 
әрі кәсіпкер. Ал оның тағам әлеміне қалай бет бұрғанын білу үшін 
байланысқа шықтық.

АҢДАМАҒАНАҢДАМАҒАН
ЖОЛДАН ТАБЫЛҒАН ТАБЫСЖОЛДАН ТАБЫЛҒАН ТАБЫС

Сағат – сан ғасырлық тарихы 
бар адамзат жетістіктерінің бірі. 
Уақытты өлшейтін маңызды құрал 
ғана емес, сонымен қатар мәдениет 
пен өнердің, технологиялық 
дамудың, сәннің ажырамас 
бөлшегіне айналды. Қазір ұялы 
телефондар көп қолданыста болса 
да, сағаттың мәртебесі қашан да 
жоғары.

Уақытты өлшейтін құралдың шығу 
тарихы мыңдаған жылдарды қамтиды. 
Алғашқы механикалық сағаттар XIV 
ғасырда Еуропада пайда болды. Бірақ бұл 
құралға деген сұраныс әлдеқайда ертеректе 
орын алды. Мәселен, ежелгі Египетте 
күн, су, құм сағаттары қолданыста болды. 
Сонау «күн сағаттан» бүгінгі қолданыстағы 
«кварц», «электронды сағатқа» дейін 
бірнеше жандану кезеңдерін өткерген 
өнертабыс кез-келген адам өмірінде 
маңызды рөл атқаратыны рас. 

XVI ғасырда Швейцария сағат 
жасау өнерінің ошағына айналып, 
әлемді мойындата білді. Бүгіннің өзінде 
швейцариялық сағаттар уақыт дұрыстығы 
бойынша ең дәл әрі ең қымбат болып 
есептеледі. Бұл елдің сағат өндірушілері 
механикалық уақытты өлшеу құралын 
нағыз өнерге айналдырды. Олардың ішінде 
«Rolex», «Patek Philippe», «Audemars 
Piguet» сынды брендтер көпшілік арасында 
танымал. 

Көптеген адам сағат тек уақытты 
көрсететін құрал емес, сонымен қатар 
олардың жеке стилін айшықтай түсетін 
аксессуар ретінде қабылдайды. XVIII 
ғасырда Ұлыбританияда сағат өте бағалы 
деп саналып, сағат таққандарға  қосымша 
салық салынған. Осы себепке байланысты 
бұл құралды сатып алғысы келетіндердің 
саны азайды. Сағатты стильмен 
байланыстырғандар  жоғарыда атап өткен 
құны миллиондаған долларды қамтитын 
брендтік өнімнен бас тартпайды.

Әлемдегі ең қымбат сағаттардың бағасы 
таңғаларлық деңгейге жетті. Олардың 
қатарында тарихи маңызды сағаттар да, 
заманауи қолөнершілер жасаған ерекше 
өнертабыстар да бар. 

Мәселен, 2019 жылы Patek Philippe 
маркасының «Grandmaster Chime» моделі 
аукционда 31 миллион долларға сатылды. 
Бұл сағат екі беті бар және көптеген 
күрделі механизмді қамтиды. Сағаттың 
бірегей дизайны мен функционалдығы оны 
коллекционерлер арасында өте құнды етті.

Тағы бір атақты сағат – Rolex 
маркасының «Paul Newman Daytona» 
моделі. Атақты актер Пол Ньюман киген 
бұл сағат 17,8 миллион долларға сатылып, 
тарихта қалды.

«Breguet Marie-Antoinette» сағаты 
да сөзімізге тиек бола алады. Бұл сағат 
Францияның атақты патшайымы Мари 
Антуанетта үшін арнайы жасалған. 
Өкінішке қарай, патшайымның қайтыс 
болуына байланысты оның өзіне арналған 
сағатты тағу бұйырмады. Бұл сағатты 
механикалық күрделілігі мен алтын 
бөлшектері өте бағалы етті. Бағасы 
шамамен 30 миллион долларға тең.

Сағат туралы қызықты деректердің 
бірі – әлемдегі ең алғашқы телевизиялық 
жарнама сағат туралы болған. 10 
секундттық «Bulova» брендінің сағатына 
арналған жарнама 1941 жылы 1 маусымда 
NBC арнасында бейсбол матчының 
алдында көрсетілді. 

Сондай-ақ көпшілік арасында сағатты 
сыйға тартуға болмайды деген наным-
сенім бар. Жұртшылық сағат сыйлауды 
ара-қатынастың үзілуіне, достықтың 
бұзылуына әкеледі деп  есептейді. 

Бүгінде сағаттар түрлі түрге бөлінеді. 
Атап айтқанда, қол сағат, қалта сағат, 
қабырға сағат – олардың бәрі күнделікті 
өміріміздің ажырамас бөлігі. Кейінгі 
жылдары «смарт сағаттар» қолданысқа 
кеңінен ене бастады. Олар уақытты 
көрсетумен қатар, денсаулық мониторингін 
жасайды. Хабарламаларды оқу, суретке 
түсіру, тіпті байланысуға да болатын 
функцияларды ұсынады. Ғаламторға 
байланысы болса, әлеуметтік желіге кіруге 
де мүмкіндік беретін «ғажап» құралға 
айналды. 

 Қорлан САРЫ

